
Mavzu: Qadimgi ajdodlarning jismoniy tarbiyasi
Reja:
1.0'zbekistonda qadimgi davr jismoniy tarbiyasiga oid arxeologik topilmalar vatarixiy manbalar. 
2.Qadimgi Xorazm, Baktriya, Sugd, Parfiya va boshqa davlatlarning madaniy a'nanalaridajismoniy tarbiyaning o'rni. 
3.Qadimgi ajdodlarimizning xalq o'yinlari va milliy sport mashqlari.
Tyanch iboralar: Avesto, Paleoli, Kalxat keldi, Xo'rozlar jangi, Kim chaqqon o’yinlar.
[bookmark: bookmark79]Eng qadimgi ajdodlar jismoniy madaniyati haqidagi manbalar.
Hozirgi O'zbekistonning hududlari va unga yaqin bo'lgan qo'shni mamlakatlarning (Qozog'iston, Qirg'iziston, Toji- kiston, Turkmaniston, Afg'oniston va h.k,) deyarli ko'p joylarida istiqomat qilgan qadimgi ajdodlarimizning ijtimoiy- madaniy turmushi, ayniqsa, turli marosimlar, an'analar, bayram-sayllarini o'tkazishda kurash, ot o'yinlari, dorboz, harakatli o'yinlardan keng foydalanganlar. Ular haqida «O'zbekiston xalqlari tarixi», «O'zbekiston xalqlari madaniyati tarixi» va boshqa ko'pgina darsliklar, monografiyalar, ilmiy tadqiqotlarning natijalarida batafsil bayon qilingan. Bu yilda sobiq Ittifoq davrida atoqli arxeolog olim Ya.G'ulomov, tarixchi-matematik akademik Qori-Niyoziy va boshqalaming ilmiy tadqiqotlari muhim ahamiyatga egadir.
E'tirof etish lozimki, ibtidoiy jamoa tuzumi va keyingi davrlarda jismoniy tarbiyaning vujudga kelish jarayonlarini N.I.Ponomaryev, V.V.Stolbov (sobiq SSSR) kabi iqtidorli rus olimlari izchil o'rganishlari natijasida qator monografiyalar, o'quv qo'llanmalar va darsliklar yaratishdi. Ularning mazmunida oz bo'lsada, yurtimiz hududlarida yashagan qadimgi kishilarning jismoniy tarbiyasi tilga olinganligi ham e'tiborga loyiqdir.
Qadimgi ajdodlarimizning ijtimoiy-madaniy turmush sharoitida jismoniy tarbiya vositalarining (turli o'yinlar, otda yurish, kurash, nayza uloqtirish va h.k.) qo'llanilishi haqida «Avesto», «Alpomish», «Go'ro'g'li», «Qirqqiz», shohnoma; «Manas», «To'maris afsonasi» kabi tarixiy manbalar hamda xalq og'zaki ijodi guvohlik beradi.
O'zbekistonda jismoniy tarbiya va sportning tarkib topishi va ijtimoiy tuzumlar asosida uning rivojlanishiga doir mukammal ishlangan o'quv qo'llanmalar darslik deyarli yo'q.
R.Ismoilov va Yu.Sholomitskiy ilk bor (1968 y.) «O'zbekistonda fizkultura tarixi» o'quv qo'llanmani yaratgan. Unda qadimgi ajdodlarimizning jismoniy tarbiyasi haqida jiddiy ma'lumotlar uchramaydi. X.A.Botirov (1993 y.) va A.K.Akramovlarning (1997 y.) «Jismoniy tarbiya va sport tarixi» ommabop va o'quv qo'llanmalarida ham ajdodlarimiz jismoniy madaniyati hamda tarbiyasi to'laqonlik bilan mazmun topmagan. R.Abdumalikov, J.E.Eshnazarovlarning «Ajdodlar jismoniy madaniyati tarixini o'rganish masalalari» (1993 y.) o'quv qo'llanmasida ham asosan xalq og'zaki ijodi durdonalari, tarixiy muzeylardagi ashyolar, Rossiya olimlarining tadqiqotlari natijalaridagi ba'zi ma'lumotlarga tayangan holda mazkur muammoga ozroq bo'lsa-da, oydinlik kiritilgan.
Hozirgi Markaziy Osiyo hududlarida yashagan eng qadimgi ajdod va avlodlarimizning ijtimoiy-madaniy turmushi haqida ma'lumotlarga oid doimiy ashyolar ko'p uchraydi. Ularning eng muhimlari Toshkent, Samarqand, Termiz va boshqa shaharlardagi tarix, arxeologiya va san'at muzeylarida saqlanib kelinmoqda. Ajdodlarimizning ijtimoiy hayotida turli xil jismoniy mashqlar, o'yinlar ko'p qo'llanilgan. Ular asosan ijtimoiy mehnat va tarbiya jarayonida keng qo'llanilgan.
Rasmiy manbalarga qaraganda mamlakatimizda yashab, hayot kechirgan ilk ajdodlarimiz bundan 40 ming yillar avvalgi davrga to'g'ri keladi. Ular haqidagi ma'lumotlar Samarqand shahrining janubidagi tog'lar orasidagi Omonqo'ton g'ori (1940 y.y.da ochilgan). Surxondaryoning Dalvarzin tepa, Teshik tosh, Afrosiyob (Samarqand), Toshkent viloyatining Sirdaryo sohillari va boshqa joylarda o'tkazilgan arxeologik topilmalar guvohlik beradi.
Qurama tizma tog'lari (Toshkent viloyati), Nurota, Turkiston, Hisor tizma tog'lari oraliqlaridagi yassi va silliq toshlarga chizilgan tasvirlarda (rasmlar) kishilarning ov qi- lishdagi shakl va harakatlari, ov qurollari, hayvonlar aks ettirilib, ularning tarixi ham bir necha o'n ming yillik davrlarni o'z ichiga oladi. Lekin afsuski, ular jismoniy madaniyat mutaxassislari tomonidan ilmiy-nazariy va pedagogik va tarixiy jihatdan izchil o'rganilmagan. Professor Yu.S.Sholomitskiy rahbarligida o'tkazilgan ba'zi bir tadqiqotchilar (J.T.Toshpo'latov, Termiz, 1978, S.V.Faxriddinova, Toshkent, 1978, J.E.Eshnazarov, Samarqand, 1978) ajdodlarimiz jismoniy madaniyati haqida mulohazalar bildirishgan. H.A.Botirov (Buxoro, 1993), A.K.Akramov (Toshkent, 1997) va yana bir qator tadqiqotchilar, yosh ijodkorlar ham o'zlarining o'quv-uslubiy qo'llanmalarida qadimgi ajdodlar jismoniy madaniyatini tilga olishgan. Ular ham umumiy tushunchalardan boshqa yangi ma'lumotlar berish, daliliy ashyolarni sharxlash bo'yicha jiddiy harakat qilishmagan.
Kelajakda yosh ijodkorlar bu muammolarga alohida e'tibor berishlari, ayniqsa, milliy kurashlarimiz, ko'pkari-uloq otda poyga va xalq milliy harakatli o'yinlarining kelib chiqish sabablari, davrlari va ularning rivojlanish tarixini astoydil izlanishlar asosida o'rganishlari lozim bo'ladi. Zero, milliy o'yinlarimiz xuddi o'zbek kurashi kabi jahon yuzini ko'rsa, ularning ijtimoiy-tarbiyaviy mohiyatlari jahon xalqlari orasida keng tarqalsa ajab emas. Bu, o'z navbatida, barcha xalqlarning o'zaro madaniy aloqalari, hamdo'stligi, tinch-totuv yashashlarini ta'minlashi mumkin.
«Xalq so'zi», «O'zbekiston ovozi», «Turkiston», «Sport» va boshqa gazetalar hamda turli jurnallardagi ulug' sanalar, eng muhim an'analar haqidagi lavhalar, maqolalarni tahlil qilish, turli muammolarga bag'ishlab o'tkazilgan respublika xalqaro anjumanlarning materiallarini o'iganish asosida ajdodlar jismoniy madaniyatidan ba'zi bir ma'lumotlar havola etildi.
Ayniqsa, taniqli olimlar U.Qoraboyev (falsafa- madaniyat), M.Murodov (adabiyot-tarix), I.Abdurahmonov (san'at-madaniyat) va b.q.ning monografiyalari, o'quv- uslubiy qo'llanmalari muhim ahamiyatga ega bo'ldi.
Ajdodlar jismoniy madaniyati milliy qadriyatlarimiz mezonidir. Bu uzoq davrlar davomida shakllanib va rivojlanib hozirgi kunda ular davr taqozosi bilan kengayib boyib borayotgan ijtimoiy-madaniy va pedagogik jarayonga aylanmoqda.
Jahonda buyuk tarixiy o'zgarishlar yuz bermoqda. Bu yo'lda O'zbekiston mustaqil davlat maqomini o'z qo'liga kiritdi. Shu sababdan, mamlakatimiz jahondagi buyuk va eng taraqqiy etgan mamlakatlar (AQSH, Germaniya, Yaponiya, Fransiya, Janubiy Koreya, Xitoy, Turkiya va h.k.) bilan yel- kama-yelka bo'lib faoliyat ko'rsatmoqda. Shular qatorida Arab mamlakatlari, Hindiston, Yevropa va boshqa mintaqalardagi davlatlar bilan ham madaniy aloqalarni kuchaytirmoqda.
Ta'kidlash lozimki, dunyodagi juda ko'p mamlakatlar hozirgi O'zbekiston va uning tarixiy o'tmishini yaxshi bilishadi va yanada chuqurroq o'rganish maqsadida ularning rasmiy vakillari yurtimizga tez-tez tashrif buyurishmoqda. Bu jarayonlar O'zbekiston Respublikasi Prezidenti I.A.Karimov va boshqa rasmiy rahbarlar hamda mutaxassislarning 1991— 2000-yillarda chet ellarga qilgan rasmiy safarlarida, ayniqsa, ko'proq namoyon bo'ldi.
Mamlakatimiz mustaqilligining dastlabki yillaridayoq I.A.Karimov hozirgi davriga yuqori baho bergan edi, ya'ni: «Hozir bizning jamiyatimiz tarixiy chorrahada turibdi. Respublikani milliy-davlat, ijtimoiy-iqtisodiy va ma'naviy kamol toptiruvchi o'z taraqqiyot yo'lini ishlab chiqishimiz zarur. «Hozir yashab turganlarning taqdirinigina emas, balki ularning farzandlari, nevaralarining ham taqdiri, kelajak avlodlarning taqdiri ham shunga bog'liq bo'ladi».1
Aytish lozimki, milliy madaniyat taraqqiyotida O'zbekiston dunyo davlatlari, hatto butun Markaziy Osiyo mamlakatlari orasida o'ziga xos xususiyatlar
O'zbekiston o'zining geografik va tabiiy qulayllariga ko'ra qadimdan insoniyat tarixining ilg'or Madaniy xo'jalik markazlaridan joy olib kelgan.
Tarixchilar va mutaxassis olimlarning kidlashiga qaraganda qadimgi yunon va sharq manbalarida, xususan «Avesto», «Alpomish», «Shohnoma; Go'ro'g'li» boshqa man- balarda madaniyat o'choqlari (markazlar) sifatida Sug'diyona o'lkasi, Xorazm, Choch va Parkana viloyatlari hamda Baqtriya podsholigining katta qismi aynar, respublikamiz mintaqalariga to'g'ri keladi.
«Afrosiyob muzeyi»dagi (Samarqand) saqlanayotgan changda ishlangan rangli tasvirlar shohona uylar, qadimgi buyuk ipak yo'li (VIII asr), Quva ibodatxonalar Bo- laliktepa va Varaxshadan topilgan bebaho  san'at obidalari (o'ymakorlik, haykaltaroshlik va hk. vi-VII asrlar) jahon madaniyati xazinasiga durdona bo'lib kirdi. Bu esa o'zbek diyorini jahonning qadimiy madaniyat markazlaridan biri sifatida olamga tanildi.
O'zbekiston xalqlari madaniyati tarixi manbalarda o'z ifodasini topgan. Ularning umumiy madaniyatning tarkibiy qismi sifatida jismoniy madaniyat bilan bog'liq ba'zi bir dalillar, ashyolar bayon etilganligi muhim ahamiyatga ega bo'lmoqda.
E'tirof etish kerakki, boshqa maqsad va niyatlar bilan Rossiyadan yurtimizga kelgan olimlaf, generallarning tadqiqotlarida o'rganilishi lozim bo'lgan bir qator dalillar bayon etilgan. Ular o'tmish tariximizni o'rganish va hozirgi davr g'oyalari asosida tahlil qilishga muhim omil bo’la oladi.
Ilmiy ekspeditsiyalar, arxeologik qazilmalar va boshqa faoliyatlarda rus olimlari V.V.Bartold, Va - Vu. Yakubovskiy, V.E.Bertele, O.P.Tolstov, V.V.Grigoryev, I.M.Umnikov, Z.D.Kastelskaya, V.A.Vyatkin, A.Shishkinlar juda ko'p ilmiy meroslar qoldirgan. Keyinchalik ularni O’bek olimlari Ya.G'.G'ulomov (arxeolog) I.Mo'minov (falsafa), Qori- Niyoziy (tarix, matematika), B.Axmedov (tarix) A.Asqarov, G.A.Hidoyatov (tarix) kabi ularning tadqiqotlarini rivojlan- tirdi. Ularning monografiyalari, ilmiy asarlari, o'quv qo'llanmalari, ilmiy maqolalarida qadimgi avlodlarimiz madaniyati keng yoritildi.
Ularning asoslab berishicha ajdodlar madaniyati va taraqqiyot jarayonlari ijtimoiy-iqtisodiy va siyosiy rivojlanish bilan chambarchas bog'lanib kelgan. Bu esa insonlarning
madaniy turmush sharoiti, jismoniy madaniyati ham rivojlanib borganligini tasdiqlaydi. Shunga asosan ajdodlarimizning jismoniy madaniyatini va uning rivojlanish tarixini turli ijtimoiy tuzumlar davridagi madaniyat, ma'rifat, tarixiy vo- qealar, urf-odatlar, an'analardan alohida ajratib o'iganish qi- yindir. Ajdodlar ijtimoiy-madaniy turmush sharoiti, ma'lum davrlardagi ijtimoiy-siyosiy, iqtisodiy, madaniy va b.q. faoliyatlari tarkibiga kirib ketgan jismoniy madaniyat jarayonlarini hozirgi davr talablari asosida o'tmishga bog'lab o'rganish, uni o'qitish hamda yoshlarga singdirish maqsadga muvofiqdir.
O'z o'rnida ta'kidlash lozimki, sobiq Ittifoq davrida Markazda (Moskva) tayyorlangan va uzoq vaqtlar amalda qo'llanilib kelingan darsliklar, o'quv va uslubiy qo'llanmalarda O'zbekistonning qadimgi xalqlari jismoniy madaniyat tarixi deyarlik tilga olinmagan. Faqat Abu Ali ibn Sinoni eslatar ekan, uni ham sharq mutafakkiri deb umumiy ravishda bayon etilgan edi.
O'zbekistonning mustaqilligi tufayli, o'tmish tariximizni qayta o'rganish, unga haqiqiy baho berishga imkoniyatlar yaratilmoqda. Shu asosda o'tmish tariximizdagi jismoniy madaniyat va uning rivojlanishidagi bosh sabablardan ba'zi bir tomonlarini esga olish zarurdir. Buning uchun O'zbekiston xalqlari tarixi (eski nashrdagi tomlar), O'zbekistonning yangi tarixi (uch qism), ba'zi tadqiqot natijalari hamda muzeylardagi daliliy ashyolarga bevosita murojaat qilish kerak bo'ladi. Rasmiy manbalarga qaraganda bundan 150-140 ming yil (o'rta paleolit) Muz davrida muzlanish keng tarqalgan. Odamlar yashash uchun tabiat bilan kurashganlar. Toshlardan qurol yasashni takomillashtirib, yirik hayvonlarni va baliq ovlashga kirishgan. O't chiqarish vositalarini ixtiro qilib, yashash uchun g'or, yer to'la, chayla; кара va boshqa boshpanalardan foydalanishgan. Bu jarayonlar esa tabiiyki, barchaning jismonan baquwat; epchil, kuchli, chaqqon bo'lishini talab etgan.
Ilmiy tadqiqotlarning guvoh berishicha, Teshiktosh (Surxondaryo), Omonqo'ton, Afrosiyob (Samarqand), Alisher Navoiy nomidagi Milliy istirohat bog'i (Toshkent, sobiq Komsomol ko'li), Xo'jakent, Obirahmat (Toshkent viloyati), Farg'ona shahri atrofidagi qal'ada (So'x daryosi bo'yidagi makonlar) va boshqa joylarda topilgan va muz davriga mansub bo'lgan yodgorliklar, turli ashyoviy dalillar o'rganilgan.1 Tadqiqotlarning natijalariga qaraganda yuqorida nomlari qayd qilingan hududlarda odamlar turli qurollardan hayvonlarni ov qilish uchun foydalanishgan. Jismoniy chiniqish va o'ljani qo'lga kiritish uchun turli murakkab harakatlarni (yugurish, olishish, uloqtirish, sakrash, himoya qilish va hokazo) bajarishga to'g'ri kelgan. O'z navbatida, bolalarni ham bunday faoliyatlarga tayyorlaganlar. Natijada, hozirgi zamon jismoniy tarbiyasining ayrim namunalari (sakrash, yugurish, kurashish, uloqtirish, suzish va h.k) yuzaga kela boshlagan.
Yuqori Paleolit davri miloddan oldingi 40 ming yillikdan keyingi 12 ming yillikka qadar davom etadi. Bu davrda Markaziy Osiyo va Qozog'istonda iqlim quruq, o'zgarib turuvchi bo'lgan. Sovuq iqlim sharoitida yashagan hayvonlar—seijun karkidonlar, yowoyi otlar, kiyiklar va boshqalar paydo bo'lgan.
Poda-poda bo'lib yashaydigan hayvonlarni ovlashga ixtisoslashuv o'sha davr odamlarining yashash manbalariga aylangan. Amudaryo, Sirdaryo va Zarafshonning quyi oqimidagi qator ko'llarda baliq ovi bilan shug'ullanish, ularning o'troq holda yashashiga sabab bo'lgan.
Markaziy Osiyoning nihoyatda boy ovchi va baliqchi jamoalari yodgorliklari ichida Markaziy Faig'onaning neolit
yodgorliklari (Zambar, Taynoq, Yangiqadam, Madiyor, Sariqsuv Ming buloq) kabilar ajralib turadi.
Ibtidoiy podadan yuqori paleolitga o'tilishi bilan islilab chiqaruvchi kuchlar, ijtimoiy munosabatlar va odam qiyofasida o'zgarishlar paydo bo'lgan. Bu davrga kelib, mehnat qurollari ancha takomillashgan, suyak va shoxdan yasalgan buyumlar; igna, bigiz, qarmoq, kamon o'qi va har xil bezaklar shakllangan. Tosh va suyaklarni parmalaganlar. Toshlarga, sopol idishlarga odamlar, hayvonlarni rasmini chizganlar. So'nggi poleolit davrining yutuqlaridan biri nayzaning ixtiro qilinishi bo'ldi. Nayza tufayli ovchilik rivojlandi, tirik hayvonlarni biigalashib ovlash keng ahamiyat kasb etadi.
Ma'lumki nayzani ushlash tartiblari, uni mo'ljalga olib, uzoqqa otish (uloqtirish) qulay hamda oson emas. Uning texnik qoidalari, uslublari bo'ladi. Shuningdek, yetarli darajada chaqqonlik va chidamlilikni talab etadi. O'z-o'zidan ma'lumki, " bu natijalaiga erishish uchun maxsus tayyorgarliklar, ularni o'igatuvchilar, tarbiyachilar bo'lgan.
Hayvonlarni birgalashib tutish, ularni quvib yetish ham oson emas. Shu sababdan, oilalarda bolalarni maxsus tayyorgarlik ishlarini ko'rishgan va jismoniy jihatdan tarbiyalash ishlari olib borilgan.
Oilada bolalarni tarbiyalashda tabiiy harakatlar (yurish, yugurish, sakrash, uloqtirish, suvda suzish va h.k.) va turli harakatli o'yinlar eng asosiy vosita va amallardan biri bo'lib xizmat qilgan. Bolalarning yoshi, jismoniy rivojlanish holatlarini hisobga olgan holda, ularni guruhlarga ajratib o'ynatish o'sha davrlardayoq ma'lum maqsad yo'lida vujudga kelgan. Masalart: kichik yoshdagi bolalarga «Mushuk va sichqon», «Qushlar pirr etib uchdi», «G'ozlar va o'rdaklar» kabi o'yinlarni o'rgatish boshlangan. O'rta yoshdagi bolalarga «Kalxat keldi», «Xo'rozlar jangi», «Kim chaqqon» kabi o'yinlar, estafetalar, to'siqli yugurishlar qo'llanilgan. Katta
yoshdagi bolalaiga esa tez yugurish, kuch sinashish (kurash, mushtlashish, tosh ko'tarish kabilar), daraxtlaiga tirmashib chiqish, suvda tez suzish, hayvonlaiga nayza sanchish (belgiT langan doiralar, buyumlar va h.k.) kabi murakkab o'yinlar, mashqlar o'rgatilgan.
Markaziy Osiyo miloddan awalgi 11—1 ming yilliklarda yirik quldorlik davlatlari Baqtriya, So'g'd, Xorazm paydo bo'ldi. Ular Rim va Gretsiyadagi quldorlik tuzumidan o'ziga xos ravishda anchagina farq qilgan.
Ya'ni Markaziy Osiyodagi davlatlarda ishlab chiqarish yuqori darajada bo'lmaganligi 'uchun asosan dehqonchilik, chorvachilik va mayda hunarmandchilik asosida qullar (yol- lanuvchilar) majburiy ishlatilgan.
Gerodotning «Tarix» kitobida massagetlar (hoziigi Markaziy Osiyo xalqlari) malikasi To'marisning Eron shohi Kir bilan olib boigan jang voqealari tasvirlangan. Jangda To'maris g'olib chiqib, Kirning boshini olib, qon bilan to'ldirilgan meshga soladi. «Sen umr bo'yi qonga to'ymading. O'z ontim bo'yicha seni qon bilan sug'ordim», deydi.1 To'maris misolida o'sha davrlarda ayollardan sarkardalar chiqqanligini va janglarda har tomonlama kuch ko'rsatganligini guvohi bo'lamiz. O'z o'rnida aytish lozimki, hoziigi davrdagi mahalliy millat qizlarini oilada, turmush va hayotda ma'naviy - jismoniy jihatdan yetuk bo'lishga otlan- tirish, bu bilan ularning jamiyatga faol xizmat qilishlarini ta'minlash lozim.
Shuni eslatish lozimki, VI asrda Eron Ahmoniylari, keyinchalik (329-327-yillarda) Aleksandr Makedonskiy (Iskandar Zulqarnayn) Markaziy Osiyoni bosib olib, o'zlarining madaniyati, dini va ijtimoiy-iqtisodiy boshqarish ish usullarini o'matganlar.
O'sha davrlarda Markaziy Osiyo hududida yashagan xalqlar bosqinchilaiga qarshi qo'zg'olonlar ko'taigan, jiddiy kurashlar olib boigan. Bunday hollarda askarlar va xalqning asosiy jangovoriik qurollari kamondan o'q otish, nayza bilaji
sanchish, qilichbozlik, turh xil vositalar (to'qmoq, kaltak, bolta, pichoq va h.k.) bo'lgan. Jangchilarning ma'lum qismi otda yurishgan. Bu holat jangchidan ot ustida turib barcha qurol vositalari bilan jang qilish, otni choptira bilish hamda boshqa imkoniyatlardan o'ta ustalik bilan foydalanishni talab etgan. Tarixiy manbalarning guvohlik berishicha, Aleksandr Makedonskiy 334-yilda (miloddan awal) 30000 piyoda va 5000 otliq askar bilan kichik Osiyoga, keyin Markaziy Osiyoga jangovor yurish qilgan. 327-yilda hozirgi Buxoro, Samarqand, (Marokand), Panjakent hamda Sirdaryo oqimi atrofidagi yerlarni bosib oladi. Bunda lashkarboshi Spitamen kelgindilaiga katta qarshilik ko'rsatadi. Lekin uning xotini xoinlik qilib, Spitamenning boshini kesib, Aleksandr Makedonskiyga topshiradi. Podshoh bu bevafo xotinni ham hamda 120 ming aholini ham qirib tashlaydi. Chunki uning ta'biri bo'yicha yeriga, eliga vafolik qilmagan ayol boshqalarga vafodor bo'lolmaydi.
Markaziy Osiyo xalqlarining ijtimoiy tuzumi, madaniyati haqidagi ma'lumotlar Xitoy manbalarida ham uchraydi. Eradan awalga 138-yilda Markaziy Osiyoga kelgan Xitoy elchisi Chjansyan ajoyib ma'lumotlar qoldirgan. O'sha davrlarda Farg'onani Davon deb ataganlar. So'g'ddagi Kattaqo'rg'on dastawal Kushon davlatining poytaxti bo'lgan.
Kushonlar davri Markaziy Osiyo, Afg'oniston, Pokiston va Hindiston xalqlari tarixidagina emas, balki butun dunyo madaniyatining taraqqiyotida alohida o'rin egallaydi.
Markaziy Osiyodan qadimgi ipak yo'li o'tganligi (Sharq mamlakatlar bilan g'arb davlatlari o'rtasidagi savdo va madaniy aloqalar)- bu yerdagi xalqlarning madaniy hayotida katta burulishlar yasagan. Shu o'rinda eslatish zarurki, O'zbeksiton mustaqillikka erishgach, «Buyuk ipak yo'h» xalqaro jamg'arma jamiyatini tuzdi. Bu dunyo xalqlari o'rtasida madaniy, savdo, siyosiy aloqalarni mustahkamlashga katta hissa qo'shmoqda.
Sopol idishlar, amaliy san'at buyumlari, zebi-ziynatlar, mehnat va jang qurollarini yasash, mato to'qish ancha rivojlangan. Kamon, nayza, xanjar, tosh otish, qurollaridan' keng foydalanilgan.
Termiz yaqinidagi Ayritom, Xorazmdagi Tuproqqal'a va boshqa joylardan topilgan buyumlar, suyak, tosh, sopolga chizilgan rasmlarda qadimgi kurash, nayza uloqtirish, qilichbozlik, otda jang qilish kabi tadbirlar aks ettirilgan.
Xulosa qilib aytganda, O'zbekiston hududida qadimgi yashagan xalqlarning turmush sharoitlarida qurilish, turli bezakli buyumlarni yasash, savdo aloqalari hamda o'z vatanlarini himoya qilishda jismoniy tarbiya vositalarida foydalanish kabi madaniy hamda jangavorlik faoliyatlari alohida o'rin tutadi. Bu davrdagi yashagan yirik xalqlar o'rtasida jangavorlikni oshirish o'z hududlarida osoishtalikni ta'minlash hamda xalq farovonligini yuksaltirish uchun o'tkazgan diniy, madaniy marosimlar, to'ylar va turli an'analarida kamondan o'q otish, qilichbozlik va nayzabozlik qilish, kurash, ot o'yinlari hamda boshqa xalq milliy harakatli o'yinlari bilan mashhur bo'lganlar.
VIII asr boshlarida arab bosqinchilarining asosiy diqqati Markaziy Osiyo yerlariga qaratildi. 704-yilda Qutayba ibn Muslim Xuroson noibi etib tayinlandi. U Movaraunnahr yerlarini egallab, arab xalifaligiga qaratish istagi bilan yashadi. 705-yildan Markaziy Osiyo hududiga bostirib kirdi va Buxoro, Yettisuv, Samarqand, So'g'd, Faig'ona, Sirdaryo yerlarini egalladi.
Shuni eslatish lozimki, arablaiga qarshi mahalliy xalqlar uzoq yillar davomida urush olib boiganlar. Lekin kuchlar teng bo'lmasligi oqibatida arablar bu yerlarni to'la istilo qilib, o'z dini va madaniyatini o'rnatishgan.
Rasul Muhammad alayhissalomga nozil qilingan «Qur'oni Karimining keng va chuqur tarqalishi Markaziy Osiyo xalqlarini Islom diniga bo'ysunishiga olib keldi. Bu esa, o'z navbatida, xalqning jipslashishi, odob-oqibatli bo'lishiga ijobiy ta'sir ko'rsatdi. Lekin ayollarning erkinligi, ochiq yuz bilan yurishi, awalgidek erkaklar bilan biigalikda teng mehnat qilishi, kurash, ot o'yinlarida bellashuvi taqiqlandi.
Islom qadriyatlari xalq ma'naviy hayotining uzviy qismi sifatida uning turmush tarzidan, xatti-harakatidan munosib o'rin oldi.
Shuni ham e'tirof etish zarurki, musulmon ahlining diniy e'tiqodlari, ijtimoiy-madaniy rivojlanishi kimgadir, nimagadir ishonishi, xalq o'rtasida jipslik, o'zaro hurmat, mehnatning qadriga yetish kabi hayotiy tushunchalar mazmuni mantiqiy tarkib topa boshladi.
Islom dunyosining kengayishi xalqlarini yagona xudoga sig'inish, har kim o'zini toza tutish, begonalar va og'a-ini- qarindoshlar orasida bu g'oyalarni tiklash mavqeyi kuchaydi. Musulmonlar jismni toza tutish, uxlash, dam olish, ovqatlanish, bolalarni yoshlikdan odobli bo'lishga o'rgatishga da'vat qilindi.
[bookmark: bookmark80]«Avesto», «Alpomish», «Go'ro'gli» dostonlari va boshqa manbalarda jismoniy tarbiya haqidagi ma'lumotlar
O'zbekiston mustaqilligi yillarida milliy qadriyatlar bilan bog'liq bo'lgan ilmiy meroslar, xalq og'zaki ijodiyotining durdonalari, badiiy, diniy manbalarni chuqur o'rganish va ularning ijtimoiy-tarbiyaviy jarayonlarini ommaga, ayniqsa, o'quvchi yoshlaiga singdirish masalalari oldinga surilmoqda.
Respublika Prezidenti I.A.Karimovning «Alpomish» dostonining yaratilishiga 1000 yil, «Avesto» kitobining 3000 yilligi va b.q. haqidagi munozaralari, mulohazalari va farmonlari bunga dalildir.
«Sharq» nashriyoti-matbaa aksiyadorlik kompaniyasi Bosh tahririyati tomonidan madaniyatimiz tarixida ilk bor «Avesto» kitobi mukammal suratda nashr etildi.
Umuman olganda, qadimgi ajdodlar ijtimoiy turmush madaniyati, ayniqsa, sihat-salomatlik, jismonan chiniqish, mehnat hamda uzoq umr ko'rib yashash uchun yaratgan ta'lim-tarbiya jarayonlari «Avesto»da chuqur ma'no va o'rin egallagan.
Qadimgi ajdodlar jismoniy madaniyati xalq og'zaki ijodida, ayniqsa, ko'proq ifodalanadi. Bulami «Alpomish» dostoni misolida tan olishga to'g'ri keladi. «Alpomish» dostonida kurash, otda poyga, kamondan o'q otish meiganlik kabi jismoniy sifatlar, vatanparvar va xalq uchun, sevikli yori uchun jonini ham fido qilish kabi eng ulug' insoniy fazilatlar madh etilgan.
«Alpomish» dostonining ijtimoiy-tarbiyaviy xususiyati shundaki, bundan bir necha ming yillar mavjud bo'lgan urf- odatlar, marosimlar, ayniqsa, yigit va qizlarining bir-biriga vafodorligi, jismoniy jihatdan o'ta barkamolligi, dushmanlaiga shafqatsiz kurashlari odilona bayon etilgan.
«Go'ro'g'li» to'g'risida o'nlab katta dostonlar mavjud. Ular Markaziy Osiyo, Kavkaz va boshqa hududlarda ham mashhurdir. Dostonlaming tarbiyaviy jihatlari shundaki, yigit va qizning muhabbatlari orqali xalq irodasi, an'analar, urf- odatlar mazmunida otda chopish, jang qilish, qilichlashish, tog', daryo, chakalakzorlarda quvlanib o'tish, kurash, kamondan o'q otish kabi jismoniy faoliyatlar yuqori saviyada madh etilgan. «Qirq qiz» dostonida hoziigi Qoraqalpog'iston hududi- dagi janglar o'z ifodasini topgan. Bunda o'z ota-onalari, qavm-qarindoshlari uchun o'ch olishda dushmanlar bilan mardonavor jang qilishgan qizlar timsoli tasvirlanadi: «Rustam», «Tohir va Zuhra» kabi xalq og'zaki dostonlarida ham xalq irodasi, yovuz kuchlar va yigit-qizlarining sevgi- muhabbat yo'lida qurbon bo'lganliklari bayon etilishi bilan biigalikda, jasur, botir, pahlavon, chavondoz kabi sifatlar ham o'z ifodasini topgan. Xalq milliy o'yinlari bir necha yo'nalishlaiga ega bo'lib, ularning tarkibida raqslar, laparlar, aytishuvlar, askiyalar va juda ko'p janrlardagi san'at ancha ustun turadi. Shuningdek, ular qatorida ajdodlardan meros bo'lib kelayotgan qator harakatli o'yinlar va sportga xos o'yinlar ham juda ko'p. Ularni quyidagi asosiy guruhlarga ajratish mumkin, ya'ni:
1.	Kurashchilar (Buxoroga, Farg'onaga, Xorazmga va h.k.).
2.	Ot o'yinlari (ko'pkari-uloq, poyga (yayov), qiz quvmoq, otdan ag'darish, chovg'on va h.k.).
3.	Dorboz (dor ustidagi mashqlar, hazil va aytishuvlar).
4.	Tosh (gir) ko'tarish.
5.	Arqon tortishish.
6.	Bilak kuchini sinash.
7.	Harakatli o'yinlar (quloq cho'zma, eshak mindi, yelkada kurash, xo'rozlar jangi, chillik, poda to'p va h.k.).
Bunday o'yinlarning deyarli barchasi hozirgi davrdagi ommaviy bayramlar, musobaqalar va to'ylarda keng qo'llanqan. 



II-MA’RUZA

Mavzu: O'rta asrlarda chet mamlakatlarda JT va S (V-XVII asrlar)
Reja:
1 .Feodalizm tuzumining bocqbchlari va JT va S ruvojlanishining xususiyatlari. 2.Chet mamlakatlarda feodallar, dehqonlar va shaharliklarning jismoniy tarbiyasi 
3. Uyg'onish davri gumanistlari jismoniy tarbiya haqida.
Tyayanch iboralar: Eksplutatorlar, Feodal, Cherkov, Nayzabozlik, Ritsirlar, gumanistlar.
     O`rta asrlar Osiyo, Yevropa  mamlakatlari va Afrikaning bir qancha mamlakatlarning asosiy ko`pchiligi feodal ishlab chiqarish usuli hukmronlik qilgan davr edi. Tarix maydonida yangi-yangi xalqlar paydo bo`lgan va G`arbiy hamda Sharqiy Yevropaning, Hindi-Xitoyning ko`pgina davlatlari arab davlatlari, Turkiya, Yaponiya va boshqalar qaror topdi.    Xitoy, Hindiston, Eron, O`rta Osiyo terretoriyalarida ilgari paydo bo`lgan  davlatlar ham rivojlana bordi. 
     Xitoyda eramizning III-IV asrlarida; Hindiston, Old va O`rta Osiyo mamlakatlarida, Shimoliy Afrika va Yevropada eramizning III-VII asrlarda feodal munosabatlar vujudga keldi. 
   Ba’zi bir xalqlar quldorlik tizimini chetlab, to`g`ridan-to`g`ri ibtidoiy jamoa tuzumidan feodal munosabatlarga o`tdilar.    Feodalizm davrida yer feodallarning mulki hisoblanar edi.  Yer oqsuyak feodallarga  va cherkov feodallariga qarashli bo`lgan vaqtlardagina emas, balki, ba’zi bir sharqiy mamlakatlarida bo`lganidek, feodal davlatiga qarashli bo`lgan vaqtda ham feodallarning mulki hisoblanar edi. 
   Mehnat qurolllari, mollar, xo`jalik imoratlari va urug`liklar feodallarda ham, bevosita ishlab chiqaruvchilar-dehqonlarda ham, shuningdek hunarmandlarda ham bor edi. 
Eksplutatorlar sinfi- oqsuyak feodallar va cherkov feodallari hamda ekspluatatsiya qilinuvchi sinf - krepostnoy dehqonlar feodal jamiyatining asosiy sinflari edi. Ular o`rtasida butun o`rta asrlar davomida qattiq sinfiy kurash olib borildi. Bu kurash o`sha davrdagi ijtimoiy taraqqiyotning barcha sohalariga, shu jumladan, feodallar va xalq ommasining jismoniy tarbiyasiga ham hal qiluvchi  ta’sir qilar edi.
  Cherkov feodal jamiyatining  g`oyat reaksion kuchi edi. U antik madaniyat qoldiqlarini yo`q qilishga harakat qilda, xalq ijodiga, fanga qarshi kurash olib bordi. Cherkov xalqning jismoniy kamolotga, tomoshalarga intilishini majusiylikning, antik diniy urf-odatlarning ko`rinishi deb bildi. Cherkov sergunohlikka qarshi niqobi ostida xalq hayotidan jismoniy mashqlar va o`yinlarni zo`r berib chiqarib tashlay boshladi. Cherkov, xuddi oqsuyak feodallar kabi, dehqonlar va shaharliklar jismoniy mashqlar yordamida o`z jismoniy  tayyorgarligini yaxshilay olishlari va undan feodallarga qarshi kurashishlari uchun foydalanishlari mumkin, deb xavfsiradi.
 Ilk o`rta asr davrida cherkov feodallarning jismoniy tarbiyasiga ham salbiy munosabatda bo`ldi. U salb yurishllari davridagina ritsarlarning harbiy-jismoniy tayyorgarligiga bo`lgan o`z munosabatini o`zgartirdi. Bu vaqtlarda cherkov oqsuyak feodal aslzodalarining jismoniy tarbiyasini qoralamadi va hatto bu tarbiyani ruhoniylar hamda monaxlar jamiyatiga olib kirdi. Cherkov xudoga va feodal tartiblarining mustahkamligiga bo`lgan e’tiqodni faqat bular yordamidagina emas, balki qilich yordamida ham quvvatlar edi. 
[bookmark: bookmark14] Yevropa mamlakatlarida jismoniy tarbiya va sport
O'rta asr davri eramizning V-VII asrlariga to'g'ri keladi. Bu vaqtda feodal tuzumi G'arbiy va Sharqiy Yevropa, Osiyo hamda Shimoliy Afrikada vujudga kelib, u rivojlanib boradi. Markaziy Amerika, Avstraliya qit'alari, Osiyoning shimoliy viloyatlarida esa bu davrda ibtidoiy jamoa tuzumi yoki ilk quldorchilik tuzumi hukm surgan. Demak, jahondagi xalqlar turli-tuman ijtimoiy sharoitlarda yashab, o'z madaniyatlarini bir-birlari hisobiga to'ldiiganlar hamda boyitganlar.
Yevropa. Feodal tuzumi davrida asosan ritsarlar va diniy arboblar hukmronlik qilganlar. Ular, asosan, krepostnoy dehqonlar va hunarmand aholini ezish va ishlatish asosiga yashaganlar.
O'rta asrlar davomida madaniyatning tarkibiy qismi sifatida jismoniy tarbiya va sport ham rivojlangan. Bir necha yuz yillar davomida katolik dini aqliy va jismoniy tarbiyaga salbiy ta'sir o'tkazib keldi. Xristian dini ta'lim va tarbiya sohasida o'zining hukmronligini ustun qo'ydi. Bunda faqat ruhiyat va oxirat haqida ta'limot olg'a surildi. Dinning ta'siri natijasida maktablar va universitetlarda jismoniy tarbiyaga e'tibor be- rilmadi. Cherkov feodal tuzumiga yordam berish maqsadida ritsarlik katolisizmini keng tarqatdi. Salb (xoch) yurishlaridagi ritsarlik faoliyatlarida jismoniy tayyoigarlikka ehtiyoj sezilib, shu sababdan, ularni tayyorlashga e'tibor kuchaytirildi hamda ritsarlik jismoniy tarbiya tizimi tashkil etildi. Bunda, asosan, harbiy ishning amaliy xususiyatiga tayanildi.
Ritsarlarni tarbiyalashda otda yurish, qilichbozlik, ov suzish, kamondan o'q otish, shaxmat o'yini, she'r aytish kabilardan foydalaniladi. 7-14 yoshdagi bo'lajak ritsarlar
obro'li feodal ayollar tarbiyasini olgan. Bolalar orasidan tanlab olingan 14 yoshga to'lganlar qurollarni ishlatish bo'yicha tayyorlanardi. 21 yoshda esa ular bevosita ritsar- likka jalb qilingan. Ular har qanday xizmatni bajarishga tay- yor bo'lishi uchun kuch va chidamhlikka-erishish yo'lida jismoniy mashqlar bilan shug'ullanganlar. Bunda o'yinlar va sport muhim o'rin tutgan. O'yinlar, harakatlar harbiy xususi- yatga ega bo'lgan sport o'yinlari ichida fransuzcha «Je de pom» (tennisga o'xshash), inglizcha «so'l» (futbolga o'x- shash), gollandcha «Gold» o'yinlari ko'proq qo'llanilgan. Harbiy tayyorgarlik mashqlarida shahar devorlariga hujum, qasr va qo'rg'onlarni o'rab olib, qamal qilish udumga kiigan. Buning uchun sun'iy joylar tayyorlangan. Sport turlari ora- sida qilichbozlik, otda yurish, kurash, nayza uloqtirish, bosqon iig'itish, uzunlikka sakrash, kamondan o'q otish, suzish kabi mashg'ulotlarga keng o'rin berilgan.
Nayzabozlikni o'rgatishda shu sohadagi mutaxassis o'qituvchilar feyxmestrlarni taklif etishgan. Boshqa turlarda ham bu usullar qo'llanilgan. Ritsarlarning ko'ngil ochish mashqlari asosan ov qilish, ya'ni burgut (lochin) yoki it bilan o'ljani tutish otda va piyoda yurib hayvon ovlashdan iborat edi.
Ritsarlaring harbiy-jismoniy tayyoigarligini sinovdan o'tkazish uchun ritsarlar turnirini o'tkazishgan. Bu haqda VI asrda Fransiyada amalga oshirilgan faoliyatlar, tadbirlar gu- vohlik beradi. Turnirlar ommaviy tusda va yakkama-yakka bellashuvlar ko'rinishida o'tkazilgan. Turnirlarni tashkil qilish, asosan, oilada o'g'il tug'ilishi, jangdagi g'alaba, ritsar- ning uylanishi, yirik feodalning tug'ilgan kuni va boshqa sa- bablar bilan bog'liq bo'lgan.
Yakka bellashuvda ritsarlar «qirolga hayot, ayolga qalb baxsh etish va o'ziga shon-shuhrat keltirish» uchun qasamyod qilishgan. Turnirlarning o'tkazilishi ko'proq XIII asrga to'g'ri keladi, ya'ni bu krest (xoch) yurishi bilan bevosita bog'liqdir. Bunday yirik turnirlar Germaniya, Angliya, Fransiya, Ispaniyada ko'proq tashkil etilgan. So'nggi turnirlar XV asr oxirlarida Germaniyada, XVI asr boshlarida Fransiyada
o'tkazilgan. Bu davrda feodal munosabatlar keskin o'zgardi va ritsarlik tizimi susayib bordi, ya'ni yangi buq'uaziya mu- nosabatlari yuzaga keldi. Bu, o'z navbatida, porox va o'q otar qurollarning kashf etilishi tufayli jismoniy tarbiyaga ehti- yoj susayishini keltirib chiqardi.
Dehqonlarning yer mulki va o'z shaxsiy mulkiga ega bo'lishi yollanma ishchilarning ko'payishini ta'minladi. Feo- dallar va din peshvolari jismoniy mashqlar va xalq o'yinlariga qarshi edi. Buning negizida, asosan, dehqonlar va shahar hunarmandlarini qo'zg'alon ko'tarish, eng awalo, jismoniy va harbiy kuchga ega bo'lish imkoniyatidan mahrum etish maqsadi yotar edi. Shunga qaramasdan, xalq qadimgi o'yinlar va jismoniy mashqlar bilan shug'ullanish, an'anaviy bay- ram hamda marosimlarda ularni qo'llashni ma'lum darajada davom ettiigan. XIV asrda Shveysariyada 16—18 yoshdagi o'smirlar o'rtasida yugurish, sakrash, kurash, nayza uloqtirish, tayoqlarda qilichbozlik kabi sport turlari bo'yicha musobaqalar o'tkazilgan.
Chex dehqon va hunarmandlari XV asrda Rim katolik dini va feodallariga qarshi g'alayon va qo'zg'alonlarida jismoniy mashqlardan harbiy maqsadda samarali foydalanganlar.
O'rta asrda shaharlarning ko'payishi (XI—XIV asrlar) xalq jismoniy madaniyati yangi shakllarining rivojlanishiga olib keldi. Shahar hunarmandlari, mehnatkashlari shaharni himoya qilish maqsadida qilichbozlik Va o'q otish bo'yicha «Birodarlik» jamiyatini tuzganlar. Bunday faoliyatlar Fran- siya, Italiya, Germaniya, Belgiya, Shveysariya kabi davlatlarda namunali bo'lgan. Shu asosda turli xil o'yinlar va ko'n- gilochar tadbirlar ham tashkil qilingan. Angliyaning may- donlari va keng ko'chalarida sul (futbolga o'xshash o'yin) ommaviy ravishda o'tkazilib, tomoshabinlarni jalb etgan. Shahardagi ommaviy sayllarda akrobatika, kurash, mushtlashish kabi o'yin-mashqlar namoyish etilgan.
Dehqonlar orasida kurash, tosh otish (uloqtirish), yugurish, tayoqlar bilan qilichbozlik, konkida uchish, otda poyga, lapta, to'p bilan o'yin, chim xokkey, chang'ida yurish kabi turlar keng tarqalgan.
     O'rta asr oxirlarida (XV—XVI a.a.) shahar buijualari ki- chik doirada o'q otish va qilichbozlik bo'yicha tuzgan «Biro- darlik» («Bratstvo») jamiyatlari mustahkamlana bordi. Sha- hardagi boylar jismoniy mashqlar va o'yinlar o'tkazish uchun maxsus joylar, moslamalar qura boshladi. Bunda asosan tennis, golf, kriketga katta e'tibor berildi.
[bookmark: bookmark15] Osiyo, Afrika va Amerika qit'alarida jismoniy tarbiya va sport
Osiyo, Amerika va Shimoliy Afrika mamalakatlarida qadimgi an'analarning uzoq saqlanishi bu hududlarda feodal tuzumi va jismoniy madaniyatning sekin rivojlanishiga olib keldi. Shunday bo'lsa-da, eski an'analar zamirida yangi an'analar paydo bo'la boshladi.
Osiyo mamlakatlari. O'rta asrlarda qadimgi jismoniy madaniyat tajribalari Hindistonda keng tarqaldi. Bunda kurash, kamondan o'q otish, yugurish, ot o'yinlaridan foyda- lanildi. Milliy raqslar bilan birgalikda xatxa-yog (hind gim- nastikasi), ya'ni gavdaning harakat me'yorlari, marosim (ritual) o'yinlari va boshqalar ommalasha boshladi.
Xitoy. Dehqonlarning «sariq belbog'lilar deb atalgan mashg'ulotlari III—V asrlarda davom etib kelgan. Bunda qurolsiz jang usullari avjiga chiqqan. Chunki hukmdorlar aholidan qurollarni yig'ib olgan va ularni ishlatishni taqiq- lagan edi. VI asrda Xitoy gimnastikasi (ushu) tez rivoj topdi. Bunda qo'l va oyoqlarni ishlatib jang qiUsh, kaft va uning qirralari bilan urish amalga oshirilgan. Min sulolasi hukm- ronligi davrida ushu keng rivojlangan edi. Unda 20 xildan ortiq qurollar va tayoqlar qo'llanilgan. Lekin o'q otish qurol- larining paydo bo'lishi bu turlar taraqqiyotini ancha pasay- tirdi. Shunga qaramasdan, ushu mashqlaridan davolash maqsadida foydalanish davom etgan. Xitoyda, shuningdek, ot ustida chavgon yugurish va hindlarga xos xatxa-yog bo'yicha musobaqalar o'tkazilib turilgan.	
Yaponiya. O'rta asrlarda Yaponiyada jismoniy madaniyatning rivojlanishi Samuraylar institutining tashkil etilishi
bilan bevosita bog'liqdir. Samuraylar mayda dvoryanlarning harbiy-feodal tabaqasi bo'lib, ularning jismoniy tarbiya tizimi (busido) xilma-xil kurash turlari: sumo, jiu-jiyts va karate, bitta yoki ikkita qilich kendo bilan jang qilish san'ati,  nayza ishlata bilish (noginata), piyoda va otda yugurishda kamondan o'q otish, marosim bellashuvlar, turli xil to'p o'yinlari kabi mashqlarni o'ziga mujassamlashtiigan.
Markaziy Amerika xalqlari. Yevropaliklar mustamlaka qilib olgan davrlaigacha bu mintaqada inklar, mayya va aseteklar davlatlari mavjud bo'lgan. XII asrlarda bu mam- lakatlarda ma'lum darajada jismoniy tarbiya tizimi mavjud bo'lgan. Bunda davlat miqyosida va oila sharoitida tarbiya berish amalga oshirilgan. Tashkil qilingan maktablarda o'yinlar va boshqa jismoniy mashqlar bilan shug'ullanishgan. Kamondan o'q otish, tayoqlarni (nayza) uloqtirish, qilich va qalqon bilan ishlash karatega o'xshash kurash kabi harbiy- jismoniy tayyoigarlik amalga oshirilgan. Inklar va aseteklarda uzoq masofalaiga yugurish hayotiy ehtiyoj bo'lib hisoblangan. Ko'pchihk o'yinlar va mashqlar bu xalqlarning diniy ma- rosimlari, urf-odatlari bilan bog'liq bo'lgan. Shuningdek, qabilalararo o'yinlar, diniy bayramlar, tantanalar, atletik musobaqalar tashkil etilgan. Butun jismoniy tarbiya tizimi abori- gen xalqlarning mehnat, harbiy va hayotiy turmushida katta o'rin tutgan. Yevropaliklarning bosqinchilik, talon-taroj qilish, o'ldirish, majburlash kabi harakatlari Amerika xalqlari- ning jismoniy madaniyat tizimi rivojlanishiga salbiy ta'sir etgan.
Afrika mintaqasidagi xalqlar. O'rta asrlarda Afrika xalqlari orasida mehnat, harbiy ishlar va ijtimoiy turmush orqali jismoniy madaniyat shakllari belgilangan. Jismoniy tarbiya oilada, ovchilar tomonidan qabilada va «xudo»lar uyi- da berilgan. Ko'pincha musobaqalashish shaklida amalga oshirilgan. Bunda kamondan o'q otish va tayoqlarni mo'l- jalga tekkizish (viyel), ustunga kim o'zaiga tirmashib chiqish kabilar qo'llanilgan. Raqslar bilan birgalikda harbiy mashqlar qo'shib o'rgatilgan. Yoshlarni harbiy jihatdan tayyorlash maqsadida oilada yoki «xudo»larning uylarida qabila, urug' boshliqlari rahbarligida turli xil an'anaviy marosimlar tashkil etilgan. Bunda kurash, nayza va lappak uloqtirishdan keng foydalanilgan. O'g'il va qizlardan iborat yoshlarni tarbiyalash tizimida tamtam sadolari ostidagi an'anaviy (ritual) raqslar, turli harakatli o'yinlar, akrobatik mashqlar asosiy vosita sifa- tida xizmat qilgan. An'anaviy marosimlar kurashsiz, chidam- lilik, epchillik, jasurlikni tarbiyalovchi sport turlarisiz tashkil etilmagan. Bu, o'z navbatida, xalqlarning jipsligi, inoqligi, ahilligini ta'minlashga xizmat qilgan. Bosqinchilik va mus- tamlakachilik tazyiqi Afrikada milliy jismoniy madaniyatining ancha susayishiga sabab bo'lgan.
[bookmark: bookmark16] Uyg'onish davrida jismoniy tarbiya tizimi va pedagogik g'oyalaming paydo bo'lishi
Feodalizm negizida ishlab chiqarish, savdoning o'sishi, shaharlarning kengayishi, kapitalistik munosabatlarning rivoj- lanishiga olib keldi. Geografik jihatdan kengayish natijasida markaziy davlatlar vujudga kela boshladi. Ishlab chiqarish- ning rivojlanishi tabiiy va'pedagogik fanlarning taraqqiy eti- shini ta'minladi. Fan va texnika ishlab chiqarishni kengayti- rishga yordam berdi. Leonardo da Vinchi (1452—1519) qush- larni kuzatib, uchuvchi apparatning tuzilishi to'g'risida o'z mulohazalarini bildirdi.
G'arbiy Yevropa va Rossiyada kitob nashr qilish ishi vujudga keldi. Kemasozlik taraqqiy etdi. Ispanlar, gollandlar va inglizlar Janubiy yarim sharda ko'pgina geografik kashfiyotlar qilishdi. Ruslar Shimoliy muz okeaniga tadqiqot (ekspedit- siya) uyushtirdi. O'q otar qurollarning turlari ko'paydi.
Tabiatshunoslik sohasida inson faoliyatini o'iganishga doir kashfiyotlar qilindi. Leonardo da Vinchi odam gav- dasining mutanosibligi va uning harakat mexanikasini o'igandi. Shveysariyalik Paratselye (1493—1541) shogirdlarini bemor yotgan joylarida o'qitdi, xirurgiya va terapiyaning uz- viy bog'liqligini ta'kidladi. Ispan shifokori qon almashishi haqida ba'zi bir ma'lumotlarni bayon etdi. Ingliz olimi Garvey (1578—1657) «Yurak va qon harakati haqida» nomli kitob yozdi. D.Bekon (1561-1626) faqat kuzatish va tajriba (induksiya, analiz, taqqoslash, tajriba-sinov) chinakam Urniy usullar, deb isbot qildi.
Buijuaziya mafkurachilari ilohiy qarashlarga qarama- qarshi ravishda inson shaxsini ulug'ladi. Quruq pedagogikaga qarshi, kishining faqat aqlinigina emas, balki tanasini ham tarbiyalashga qaratilgan yangi pedagogika ilgari surildi.
Vittorino da Feltre (1378-1466) Italiyada pedagogika sohasidagi dastlabki gumanistlardan bin bo'lgan. Hukmdorlar va saroy ahli bolalarini tarbiyalash uchun maktab yaratgan. Bunda aqliy va jismoniy tarbiyaga alohida e'tibor berilib, yalqovlarni ayovsiz jazolaganlar. Vittorino bolalarni sof havoda o'ynatish, suvda suzish va turli jismoniy mashqlarni bajarishga odatlantirdi.	
j Mashhur italyan gumanist shifokori Iyeronim Merkurialis (1530—1606) gimnastikaga doir 6 ta kitob yozdi. Dastlabki uch kitobini jismoniy mashqlar tarixini yoritishga va keyingi uch kitobini esa jismoniy mashqlarning davolovchi xususiyat- laiga bag'ishladi. U ko'p kuch sarf qiluvchi mashqlarni to'la ma'qullamadi va asosan davolovchi jismoniy mashqlarni qo'llab-quvvatladi.
Fransuz gumanitar yozuvchisi Fransua Rable (1483— 1553) o'z asarlarini lotin tilida emas, o'z ona tilida yaratgan. Uning «Gargantyua va Pantagryuel» romani xalq orasida sevib o'qilgan. Unda dunyoni ilmiy anglash g'oyasi olg'a surilgan. Uning ta'kidlashicha, o'g'il bolalarning ilohiy kitob- larni o'qishi bema'nilik, undan ko'ra umuman o'qimagani ma'qul, o'quvchilarni, albatta, fikrlash va erkin harakat qi- lishga o'igatish lozim.
Rable tarbiyada aniq tartib, ya'ni tozalik, ovqatlanish tartibi va jismoniy mashqlar bo'lishi shartligini ta'kidlagan.
Fransuz Mishel Monten (1533—1592) bolani o'qitish va tarbiyalashda uning qiziqishlari va qobiliyatlarini hisobga ol- ish zarurligini uqtiradi. Tanani tarbiyalash haqida «jonni, tanani emas, balki odamni tarbiyalaydilar», - degan, ya'ni ikkalasini (tan va ruhni) qo'shib tarbiyalash kerakligi xususida qat'iy hukm qilgan. Uning g'oyasi shundayki, bolani shilqim
va chiroyli bo'lishga emas, balki umuman baquwat va kuchli yigit bo'lishga o'rgatish kerak.
Chexiya gumanisti Yan Amos Komenskiy (1592-1670) ko'zga ko'ringan pedagog bo'lgan. Uning fikricha, tabiat har bir kishiga ma'naviy kamolot imkoniyatlarini beigan, shu sa- babdan umumiy ta'lim hamma uchun zaruriydir. Demak, barcha joylarda maktab tashkil qilish va ularda barcha bolalar, jumladan, kambag'allarning farzandlari ham o'qitilish kerak, degan g'oyani oldinga suradi Komenskiy.
O'ita asrlarda o'q otish qurollarining kashf etilishi ritsarlik tarbiya tizimi barham topishining muhim sabablaridan biridir. Endilikda shahar va qishloq aholisi o'rtasida jismoniy mashqlar turli xil o'yinlar bilan ommaviy shug'ullanish vazi- yati yuzaga kela boshladi. Shahar va qishloqlarda o'zlariga xos bo'lgan an'analar, bayramlarda katta ziyofatlar uyu- shtirib, kurash, mushtlashish va boshqa mashq-o'yinlar na- moyish-ko'rgazmasini tashkil etish keng rivojlandi.
Shu bilan birgalikda shahardagi sinfiy xususiyatga ega bo'lgan guruhlar, oqimlar o'rtasida keskin kurashlar, noro- ziliklar kuchaydi.
Yangi paydo bo'layotgan kapitalistik tuzumga qarshi ilk sotsial utopistlar vujudga kela boshladi. Ular orasida ingliz Tomas Morning (1478—1535) alohida o'rni bor. U eski feo- dal va yangi kapitalistik tuzumlarni butunlay rad etdi. Uning yaxshi davlat tuzilishi va yangi orol haqidagi qiziqarli «Utopiya» («orzu» ma'nosida) kitobi e'tiboiga loyiqdir. Bu asarda qat'iy kun tartibi (rejim) belgilanib, unga ko'ra ertalab ishlash uchun 2 soat, tushlik va dam olishga 2 soat, tushdan so'ng ishlash uchun — 3 soat, kechki ovqat va ko'ngilochar o'yinlaiga - 3 soat, uxlash uchun esa - 8 soat belgilangan. Bolalar tarbiyachilar rahbarligida aqliy ta'lim, mehnat ta'limi, axloqiy va jismoniy tarbiya kurslarini o'tish- lari shart bo'lgan.
Мог utopistlarning haibiy-jismoniy mashqlariga katta e'tibor berib, qurollar bilan suvda suzish, o'q otish, bolta va boshqa moslamalarni jangda ishlata bilish, oilani himoya qilish hamda qo'shnilarni dushman hujumlaridan saqlash uchun zarurligini uqtiradi.
Italiyalik Tommazo Kampanella (1568—1639) jamiyatda boylar va kambag'allarning bo'lmasligi haqida qayg'uradi. U «Quyosh shahri» nomli kitobini sayohatchi tilidan yozib, ajoyib fikrlarni bildiradi. Ya'ni Quyosh shahrida boy ham, kambag'al ham bo'lmaydi. «Jamoa — barcha kishilarni ayni bir vaqtda boy va shu bilan birga, kambag'al qiladi, hamma narsasi bo'lgani uchun boy bo'ladi, hech qanday mulki bo'lmaganligi uchun kambag'al bo'ladi, ular buyumlaiga emas, balki buyumlar ularga xizmat qiladi», — deydi u. «Quyosh shahri»da onalar bolalarini 2 yoshgacha emizib, keyin ularni maxsus tarbiyachiga beradilar. Bunda bolalar sayr, yugurish, turli o'yinlar bilan mashg'ul boiishadi. Yetti yoshli bolalar guruhlaiga ajratilib, birlari ma'ruza tinglasa, boshqalari jismoniy tarbiya bilan shug'ullanadilar.
Qizlarning 19 va yigitlarning 21 yoshgacha turmush qu- rishi man etilgan. Ammo 27 yoshdan keiyin turmush qurma- ganlar qoralangan. Fohishalik qilganlar awalo qattiq jazolan- gan (bo'yniga boshboldoq osilgan), qayta takrorlansa, o'lim- ga niahkum qilingan.
Kampanella «Quyosh shahri» aholisining (solariylar) haq-huquqi, bilimi, mehnati, dam olish va ijtimoiy turmush sharoitlarida tengsizlik bo'lmasligiga erishganligi asosida, ke- lajak avlodning shu tarzda hayot kechirishlarini orzu qil- ganligi bilan jahon xalqlari e'tiboriga sazovordir.
Ta'kidlash lozimki, XVI asrda Yevropada kapitalistik tuzumning rivojlanishi davrida jismoniy tarbiya va sport pedagogika nazariyasidan ancha orqada edi. Bu davrda cherkov- larda islohotlar boshlandi. Xristianlikda yangi protestantlik yo'nalishi paydo bo'ldi. Cherkovdagilarning jismoniy tarbiyaga munosabati o'zgardi. Ya'ni yoshlarni jismonan sog'lom qilib tarbiyalash va ularning turli xil bemazagarchiliklardan yiroq bo'lishiga erishishda jismoniy tarbiya, mashqlar va o'yinlardan foydalanishning ijobiy tomonlari tan olindi. Shaxsga sig'inishni tarbiyalovchilar (katolik, protestant cher- kovi va h.k.) yoshlarga o'z ta'sirini o'tkazish yo'lida jismoniy tarbiya va sportdan keng foydalanishga o'tadi.
Ilk feodalizm davrida jismoniy tarbiya
 Eramizning III va XI asrlari orasidagi davrda feodal ishlab chiqarish usulining qaror topishi va yirik yer egalari tomonidan erkin-jamoatchi dehqonlarning asta-sekin krepostnoylikka aylanishi davom etdi. Bu davrda sinfiy kursh dehqonlarning krepostnoylikka aylantirilishiga qarshi kurash sifatida rivojlandi. Bu kurash jarayonida keng dehqonlar ommasini bostirish organlari sifatida feodal davlatklar qaror topa boshladi. 
      Bu davrda (taxminan V asrda ) G`arbiy Yevropada davlatlar tarkib topib, ularda asta-sekin feodal munosabatlar o`rnatila boshladi. Birmuncha keyinroq Markaziy va Sharqiy Yevropada slavyan davlatlari paydo bo`ldi. Shimoliy Afrikaning katta terrotoriyasida arablar davlati vujudga keldi.
      Dastlabki vaqtlarda bu davlatlarda barcha mehnatkashlar harbiy xizmatni o`tashga majbur bo`lgan erkin yer egalaridan iborat edi. Ular qirol yoki harbiy boshliq chaqirig`i bilan qurollangan holda yetib kelishlari va harbiy yurishlarda qatnashish uchun tayyor bo`lishlari kerak edi. Lekin harbiy ta`lim yaxshi tashkil etilmagan edi. Aholini harbiy va jismoniy jihatdan tayyorlashning o`ziga xos xalq shakllarining jadal suratda rivojlanishiga sabab ham, ehtimol, uyushgan harbiy ta’limning yo`qligi bo`lsa kerak. Dehqonlar uchun  harbiy va jismoniy tarbiya faqat jangovar faoliyat uchungina emas, balki mehnat faoliyati uchun ham zarur edi. 
 Bu davrda jismoniy tarbiyaning  sinfiy xarakteri birinchi navbatda jismoniy mashqlardan foydalanish maqsadlarida namoyon bo`ldi. Dehqonlar jismoniy tarbiyadan mehnat va jangovar faoliyatga tayyorlash vositalaridan biri sifatida, yuqori martabaga erishgan feodal aslzodalar esa o`z qudratini mustahkamlash vositasi sifatida foydalandilar. Feodal aslzodalari faqat o`z mavqeyi, hokimligi bilangina emas, balki jismoniy kuchi bilan ham xalqdan ajralib turishga harakat qilar edi. Buning uchun aslzodalarga xalqqa nisbatan beqiyos darajada katta imkoniyatlar bor edi. Feodal aslzodalar o`zlarining harbiy jismoniy tarbiya sistemalarini yaratishda xalqning jismoniy mashqlar va o`yinlar sohasidagi ijodidan keng foydalandilar. 
    O`sha davrdagi G`arbiy Yervropa davlatlarining  Eng yirigi Franklar davlati edi. Franklar qo`shni davlatlar bilan olib borgan juda ko`p urushlarda kuchli qo`shin vujudga keltirgan edilar. Bu qo`shin doimiy drujinalardan va dehqonlar lashkarlaridan iborat edi. Dehqonlar lashkarida barcha dehqonlar qatnashar edi, shuning uchun franklar xalqni harbiy jihatdan tayyorlashga katta e’tibor berdilar. Har yili harbiy ko`riklar tashkil etilib, ularda harbiy manevrlar o`tkazilar edi. Franklar og`ir qurollar-qilichlar, nayzalar, katta yoylar, palaxmonlar va oyboltalar bilan qurollanar edilar. Bu qurollarni ishlatish katta jismoniy kuchni, chidamlilikni va epchillikni talab qilar edi. Urug`chilik tuzumining yemirilishi davridan boshlab xalq hayotida saqlanib kelayotgan jismoniy mashq va o`yinlar bu fazilatlarning takomillashuviga yordam berar edi. 
 Asta-sekin feodal munosabatlarning taraqqiy etib borishi bilan feodallar xalqni harbiy ishdan chetlashtirib bordi. Otliq ritsarlar asosiy harbiy kuch bo`lib qoldi. IX asrda franklarda otliq ritsarlar qo`shinining asosiy negiziga aylangan edi. Yirik yer egalari qirol chaqirig`iga muvofiq, yaxshi qurollari va aslahalarini olib, otliqlar gruppasi hamrohligida yurishga otga minib chiqishi lozim edi. Qirollar  ritsarlarning jangovar tayyorgarligini tekshiurish uchun maxsus ko`riklar tshkil etar edi. Dastlabki vaqtlarda bu ko`riklar harbiy namoyish xarakterida edi. Keyinroq ular turnirlar nomini olib, yakkama-yakka olishuvlarga aylandi; bu ko`rik qatnashchilari to`mtoq nayzalar, gurzilar va qilichlar bilan harakat qilishar edi. VII-IX asrlarda dvlati vujudga kelgan Markaziy va Sharqiy Yevropaning qadimgi slavyanlari ham mehnat va jangovar faoliyati bilan bog`langan juda ko`p jismoniy mashqlarni tatbiq etganlar. Qadimgi slavyanlar jangovar, kuchli va jasur xalq bo`lgan. Slavyanlar Boltiq dengizining sharqiy qirg`oqlarigdan turib yengil kemalarda hozirgi Daniya va hatto Buyuk Britaniya qirg`oqlariga harbiy yurishlar uyushtirganlar. Ular Kiyev Rusidan xuddi ana shunday kemalarda Dnepr bo`ylab quyi oqimga tushib kelganlar va Vizantiyaga hujum qilib, Qora dengizdan kechib o`tganlar. Ular qurolni yaxshi ishlata olishlari natijasida qo`l jangida alohida mahoratga ega bo`lganlar. Slavyanlar yugurish, to`siqlardan sakrash, mushtlashish, kurash, og`irlik ko`tarishga doir mashqlar va ovchilik juda ommalashgan edi. Slavyanlarning aza oshlari aslida jismoniy kuchga, chaqqonlikka, jasurlikka va harbiy mahoratga doir musobaqalardan iborat bo`lar edi.
 Chexlar  juda uzoq muddat davomida o`z mustaqilligi uchun nemis ritsarlarining tajovuziga qarshi kurash olib borishga majbur bo`lganlar. Bu kurash davomida chexlarda jang qilish shakl va metodlari tarkib topdi. Bu kurashda chexlar qurollarning har xil turlarinigina emas, balki mehnat qurollarini ham (chalg`ilarni, g`alla yanchishzanjirlarini va hokazolarni ) ishlatdilar. Chex dehqonlarining erksevarligi, yuksak axloqiy va jismoniy tayyorgarligi yuz yillar davomida nemis ritsarlari otryadlariga qarshilik ko`rsatishga imkoniyat berdi. VII asrda arablar davlati tarkib topdi. Arab aslzodalari yoshlarning harbiy-jismoniy tayyorgarligiga katta e’tibor berdilar. Shuning natijasida yengil qurollangan arab otliq askarlari jangda yaxshi manevr qila olar edilar. Ular tezlik bilan chopib ketayotgan otning ustida yoydan mohirona otar, yengil nayzalarni uloqtirar, qilich va uzun nayzalarni mohirlik bilan ishlatar, epchillik bilan egardan sakrab tushar va unga sakrab chiqar edilar. Bundan tashqari, otliq askarlar  turli qurollarda qilichbozlik qilishni va suzishni yaxshi bilar edilar. 
      Arablar Vizantiya va G`arbiy Yevropa davlatlarining jismoniy tarbiyasiga birmuncha ta’sir ko`rsatdilar. Otda yurish va yoydan o`q otish usullarining ko`plarini g`arbiy   yevropaliklar arablardan o`zlashtirgan edilar. O`yinlar to`g`risida ham, masalan, ilgari G`arbiy Yevropada ma’lum bo`lmagan “chovgan ” o`yini haqida ham xuddi shunday deyish mumkin. XII-XIII asrlarda bu o`yin Vizantiyadagi saroy aslzodalarining sevikli tomoshalaridan  biriga aylandi. G`arbiy Yevropada (Fransiyada) bu o`yin “chikane” nomi bilan taraqqiy etdi va keyingi vaqtlarda ot ustidagi to`p o`yini sifatida tarkib topdi. 
Taraqqiy etgan feodalizm davrida jismoniy tarbiya  
VII-XI asrlarda feodal ishlab chiqarish usuli taraqqiy etdi. Mehnatning ijtimoiy taqsimoti va hunarmandchilikning qishloq xo`jaligidan ajralishi, shaharlarning vujudga kelishi va ravnaq topishi, tovar ishlab chi
Qarishi va tovar munosabatlarining tug`ilishi, shuningdek shahar bilan qishloq o`rtasida almashinuv munosabatlarining vujudga kelishi feodalizm taraqqiyoti davrining xarakterli xususiyatlari edi. 
   Taraqqiy etgan feodal jamiyatlarida krepostnoy va qaram dehqonni ekspluatatsiya qilish ancha kuchaydi. Bu hol xalq ommasining feodallarga qarshi sinfiy kurashini keskinlashtirishga olib keldi. Taraqqiy etgan feodalizm davrining oxirlariga kelib, bu kurash g`oyat keskinlashib ketdi va bir qancha yirik dehqon qo`zg`olonlarining ko`tarilishiga sabab bo`ldi. Shaharlarning o`z mustaqilligi uchun feodallarga qarshi kurashib ham o`sha vaqtda kuchayib ketdi.
    Harbiy ish borasida katta o`zgarishlar sodir bo`ldi. Eski xalq lashkari o`rniga hukmron sinf vakillaridan tuzilgan feodal qo`shini tashkil topdi. Harbiy ish feodallarning imtiyozi va majburiyati bo`lib qoldi. Feodal armiyasining soni xalq lashkariga nisbatan ancha oz edi. Feodal qo`shinda kavaleriya (otliq ritsarlar) raxbarlik mavqeini egallar edi.
     Taraqqiy etgan feodalizmning xarakterli xususiyatlaridan biri davlatlarningmustaqil gertsogliklarga, viloyat knyazlariga va yer mulklariga siyosiy jihatdan parchalanib ketganligida edi. Ularning egalari tinimsiz ravishda o`zaro janjallashar va kurashlar olib borar edi. Bundan krepostnoy dehqonlar va shaharlik quyi tabaqalar hammadan ko`proq jabr ko`rar edilar.
     Taraqqiy etgan feodalizm jamiyatida xalq ommasining (dehqonlar va shaharliklarning) jismoniy tarbiyasi va hukmron sinf (feodal-ritsarlar)ning jismoniy tarbiyasi mavjud edi. Bu tarbiyaning har ikkalasi, har biri o`ziga xos yo`l bilan, sinfiy kurash ta`sirida taraqqiy etib boradi. Xalq ommasining jismoniy tarbiyasi alohida-alohida bo`lingan harbiy-jismoniy mashqlar va an`anaviy o`yinlardan iborat edi. Feodallarning jismoniy tarbiyasi ancha xilma-xil edi. Moddiy resurslar va bo`sh vaqtning mavjudligi feodallar uchun o`zlariga harbiy-jismoniy tarbiyaning tugallangan sistemasini yaratishga imkon berdi.
     Feodallar 	Feodal qo`shini xujum va mudofaa qilish uchun 
harbiy-jismoniy	mo`ljallangan og`ir qurollar, shuningdek maxsus   
      tarbiyasi	muhofaza aslahalari bilan qurollangan edi. To o`q 
    	otadigan qurol kashf etilgunga qadar feodal-ritsarlar jangda deyarli zarba yemaydigan darajada edilar. Chunonchi, 1119 yili Bryumelda bo`lgan jangda qatnashgan 900 ritsardan 3 kishi halok bo`lgan, 140 kishi esa otlardan yiqitilib, asirlikka olingan edi.
     Og`ir qurollardan foydalanish (yarog`-aslahalarni ishlatish) feodaldan katta jismoniy kuchni, epchillik va chidamlilikni talab qilar edi. Sovutga o`ralib olgan feodal otda mohirlik bilan yurar, og`ir qilich, uchli nayza, to`qmoq va boshqa qurollarni yaxshi ishlatar edi. Harbiy harakatlarga o`rgatish feodallarni harbiy-jismoniy tarbiyalash sistemasining asosi qilib olingan edi. Bu sistema G`arbiy Yevropada salb yurishlari davrida tarkib topgan edi.
   Feodallarni tarbiyalash “yetti xil ritsarlik fazilatlari”ni: otda yurish, qilichbozlik, kamalak otish, suzish, ov qilish, shaxmat o`ynash va she’r to`qishni bilib olishdan iborat edi. Feodallarni aqliy jihatdan tarbiyalash g`oyat darajada cheklangan edi. Ularning ko`plari na o`qishni, na yozishni bilar edilar. Feodallar o`zlariga faqat harbiy ishnigina munosib ko`rib, jismoniy mehnatni pisand qilmas edilar, ular qo`pol va johil edilar.
   Feodallarni harbiy-jismoniy tarbiyalash faqat manfaatparastlik maqsadi-ham tashqi bosqinchilik urushlari uchun, ham mamlakat ichidagi krepostnoy dehqonlar va hunarmandlarning ozodlik harakatlarini bostirish uchun bir xilda qodir bo`lgan jismoniy jihatdan kuchli harbiy ritsarlarni tayyorlash maqsadini ko`zlar edi. 
    Bo`lajak ritsarlarni harbiy-jismoniy tarbiyalash ularning juda yoshlik chog`laridanoq, odatda, yirik feodallarning  saroylarida boshlanar edi. Syuzerenlar qal’alari yosh ritsarlarning maktabi edi, desak bo`ladi. Bu “maktab” tarbiyasi, garchi ma’lum darajada tartib va qoidalarga solingan bo`lsa-da, xususiy oilaviy xarakterda edi.  Erkak feodallar ritsarlikka bag`ishlangan tarbiyaning ikki majburiy bosqichini va bir ixtiyoriy bosqichini-oliy bosqichini o`tar edilar. 
     Oddiy feodalar o`zlarining 7 yoshlik o`g`illarini senyor(ancha boy feodal) qal’asiga yuborar edilar; qal’ada bu bolalarga paj (mahram) unvoni berilar edi. Pajlar ritsarlar tayyorlash va xizmat o`tashning dastlabki (quyi) bosqichini o`tar edilar. Ular kuchli va epchil bo`lish uchun kamalak otish, tosh va nayza uloqtirish, sakrash, yugurish, kurashish, suzish va otda yurish bilan shug`ullanar edilar. Ayni bir vaqtda ularga ov qilish, harbiy-jismoniy mashqlarni bajarish va ritsarlik odob-qoidalari o`rgatilar edi. 
   Pajlik yoshida hosil qilingan malaka va ko`nikmalar navbatdagi bosqichda, 14 yoshga yetgan pajlar qurolbardorlikka o`tkazilib, ular qilich va shpor taqish huquqiga ega bo`lganlaridan keyin, takomillashtirilar edi. Qurolbardorlar mahsus o`qituvchilar rahbarligida asov otlarni minib o`rgatar, og`ir temir qalqonlar kiygan holda va ularsiz uzoq masofalarga chopishar, xandaqlardan va devorlardan sakrab o`tishar, qal’a devorlariga narvon bilan va narvonsiz chiqishar, qurol bilan va qurolsiz suvda suzishar, ov qilishar, itlarni o`rgatishar, shaxmat o`ynashar edilar.Qurolbardorlikning oxirgi yillarida bu yoshlar qilichbozlik, nayza uloqtirish hamda to`la asbob-aslahalari bilan otda yurishni mashq qilar edilar. Qurolbardorlarning umumiy jismoniy va harbiy tayyorgarligi ana shunday amalga oshirilar edi. 21 yoshga kirganlarida ularga ritsarlik unvoni berilar edi. Ana shu davrdan boshlab ularning ko`pchiligi uchun jismoniy mashq mashg`ulotlari ko`ngil ochish vositasiga (otda yurish, ov qilish) aylanar yoki turnirda ishtirok etish vositasi sifatida xizmat qilar edi. 
    Ritsarlik tayyorgarligi-jismoniy kamolotning uchinchi bosqichi-faqat yirik senyorlar uchun mo`ljallangan edi. Bu tarbiya bosqichi shaxsiy mayllarga muvofiq keladigan jismoniy mashqlar(masalan, kurash, qilichbozlik va boshqalar) turlarinigina o`z ichiga oladi. Bu bosqichda gruppa ta’limi emas, balki individual ta’lim ustun turar edi. Qal’alarga professional o`qituvchilar, qilichbozlik ustalari, eng mashhur kurashchilar va mutaxassislar taklif etilar edi. 
   Bunday tarbiya sistemasi natijasida ritsarlar, odatda, jismoniy jihatdan kuchli, epchil va matonatli kishilar bo`lib, ular harbiy harakatlarning asosiy usullaridan xabardor bo`lar edilar. Dag`al jismoniy kuch ularning iftixori hisoblanar edi. Ular o`zlarining doirasida ritsarlik odob-qoidalari degan axloqqa amal qilar edilar. ,Lekin ular dehqonlarga va shaharliklarga nisbatan har qanday qo`pollik va zo`rlikni ishlatar edilar. Ritsarlarning turnirlari ritsarlar harbiy sport musobaqalarining o`ziga xos shaklidan iborat edi. Ularda go`yo feodal aslzodalarning harbiy-jismoniy tayyorgarligiga va ritsar otryadlarining harbiy harakatlari tayyorgarligiga yakun yasalar edi. Turnirlar ilk o`rta asr davrida vujudga kelgan. Ular Fransiya, Germaniya, Angliya, Chexiya, Polsha va Ispaniyada salb yurishlari davrida ayniqsa ravnaq topgan. Turnirlar o`z taraqqiyotida ikki bosqichni bosib o`tgan, birinchi bosqich- realistik harbiy o`yinlar bo`lib, bunda turnirlar namunali kurashdan iborat edi, ikkinchi bosqich sport yakka kurashi bo`lib, u fransuzlarda “jut”, nemislarda “tost” deb atalgan. 
   Ommaviy realistik kurashlar(“bug`urtlar”) keng katta maydonlarda o`tkazilgan va biror harbiy harakat manzarasini eslatgan. Vaqtlar o`tishi bilan bu kurashlar cheklangan maydonda, ma’lum vaqt qoida va tartibga asoslanib o`tkazila boshlagan. Keyinchalik ommaviy turnirlar jut yoki tost turnirlari shaklini olgan. Tost turnirlari XI asrda yakkama-yakka olishuvning ancha aniq formasi sifatida paydo boldi. XIII asrda ular turnir progrommasining asosiy qismiga kiritiladi boshlandi va risarlar doirasida juda keng tarqaldi.Poyga va nayza bilan xarakat qilish jut yoki tostda-og`ir aslaxa bilan qurollangan risarlarning yakkama-yakka olishuvida asosiy mashqlardan edi. Belgilangan qoidaga muvofiq, chopib kelayotgan  otning ustida turib, nayza zarbi bilan raqibini egar ustidan uchirib yuborish lozim edi.
Turnirlar maxsus maydonlarda-poyga va boshqa musobaqalar o`tkaziladigan maydonlarda o`tkazilar edi.Dastlabki turnirlar vaqtida qal’a va shaharlar yaqinidagi atrofi o`ralmagan joylar ana shunday maydonlar vazifasini o`tar edi. XI asrdan boshlab maxsus maydonlarning hajmi ma’lum bir tartibga solina boshladi, lekin bu hamma joyda ham bir xil emas edi. XIV asrda turnir ishtirokchilarining xavfsizligini ta’minlash maqsadida maydonlar to`siqlar bilan to`sib qo`yiladigan bo`ldi.; raqiblar ana shu to`siqlar bo`ylab  bhir-birlariga qarshi harakat qilar edilar. Asta-sekin ana shunday yakkama-yakka olishuvlardagi jang san’ati uchi to`mtoq nayza bilan kuchli va aniq zarba berishdan iborat bo`lib qoldi. 
    Qurollangan ikki otryadning olishuvidan iborat bo`lgan  ommaviy turnirlar ancha jiddiy xarakterga ega edi. Otryadlar maydon chekkasidagi arqon bilan to`sib qo`yilgan joyda saf tortib tizilishar edi. Signalga muvofiq, arqon uzib tashlanar va otryadlar bir-biriga qarshi hujumga o`tar edilar. O`z shlyomini yo`qotgan va otdan urib tushirilgan ritsarlar safdan chiqar edilar. Eng kam zarar ko`rgan otryad turnirda g’olib chiqqan hisoblanar edi.Turnirda aloxida ajralgan ishtiroqchilar xonimlar qolidan qimmatbaxo mukofot yoki yodgorlik  sovg`asi olar edilar.
O`q otadigan qurol paydo bo`lishi bilan XIV asrdan boshlab otliq risarlar va risarlik turnirlari tushkunlikka yuz tuta boshlanadi. Turnirlar feodol zodagonlar uchun tomoshalarga aylanib qoldi, kambag`allashgan kichik risarlar esa turnirlardan boyish va talash manbai sifatida foydalanar edilar.
O`yin va tamoshalar feodallarning, ayniqsa ularning bolalarining xarbiy-jismoniy tarbiyasida katta o`rin tutar edi.O`g`il bolalar va yigitlar ixtiyorida yog`och oyoqlar, arg`imchoqlar shag`al toshlar, pildiroqlar bo`lar edi. Bolalar xar jihatdan ko`ngil ochishar, parklarda,o`rmonlarda dalalarda erkin yugirishar,daryoda cho`milishar edi. Yigitlar o`yinchoq qal’alar qurishar va ularga hujum qilib, “bosib”olishar edi. Musabaqa o`yinlari feodallarning tarbiyasida katta axamiyatga ega edi. Musobaqa o`yinlarini ikki gruppaga: harbiy va sport gruppalariga ajratish mumkin.   
   Harbiy o`yinlarda harbiy operatsiyalardan, asosan salb yurishlaridan, shuningdek   qahramonlik romanlaridan turli harbiy epizodlar(qal’ani qamal qilish, shahar qal’asiga hujum qilish va hokazolar) qaytarilar edi. O`rta asrlarda bunday harbiy o`yinlar soni g`oyat ko`p edi. “Salidin darasi” nomi bilan ataladigan o`yin ayniqsa ommalashib ketgan edi. 
    Feodallarning eng sevimli sport o`yini kichik koptok-hozirgi tennis koptogiga o`xshash koptok o`yini edi. Fransiyada bu o`yin “je de pom” (“olma o`yini”) deb atalar edi. Bu o`yin uchun maxsus to`r, koptoklar, raketkalar tayyorlanib, maxsus bino-“o`yin uyi” qurilar edi. Katta to`p bilan “sul” o`yini-futbol o`yinini eslatuvchi o`yin o`ynalar edi. Bu o`yin asosan xalq o`yini edi. Lekin korol va uning atrofidagi aslzodalar, ayniqsa qishloq dvoryanlari undan hazar qilmas edilar. 
     Feodallarning ko`ngil ochish o`yinlaridan akrobatika mashqlari, masalan, tikka ko`tarilgan devorga qo`shimcha taxta bilan yugurib chiqish, qiyin to`siqlardan sakrab o`tish, yog`och otda o`ynash mashqlari ma’lumdir. Ba’zi bir korollar va boshqa feodallarning saroylarida maxsus akrobatika o`qituvchilari ham bo`lgan. 
     Yovvoyi hayvonlarga ov qilish ancha ommalashgan ko`ngil ochish vositasi bo`lgan. Ovda ritsarlar, xonimlar, qurolbardorlar, pajlar va ko`p sonli mulozimlar qatnashgan. Maxsus kishilar hayvonlarni uyasidan quvib, ovchilar kelayotgan tarafga chiqarganlar, ovchilar esa hayvonlarni otganlar yoki o`tsiz qurol bilan yaralaganlar. Odatda, ot ustida turib ov qilingan. Quturgan hayvonlar ba’zan ovchilarga hujum qilgan, shuning uchun ovchilarga jasurlik, epchillik bilan chaqqon harakatlar qilishga to`g`ri kelgan. Bu esa omadli ovchilar dong`ini chiqargan.
      O`yin va tomoshalar oqsuyak va ruhoniy feodallar hayotida katta o`rin tutgan.  
      G`arbiy Yevropa feodallarining  hech qanday qonun bilan belgilanmagan, tartibga solinmagan harbiy-jismoniy tarbiya sistemasi ana shunday edi. Bu tarbiyaning oqibat maqsadi feodallarni  feodal tuzumini mustahkamlash hamda krepostnoy dehqon va hunarmandlarni itoatgo`ylikda saqlash uchun kurashga tayyorlashdan iborat edi. Taraqqiy etgan feodalizm davrida Vizantiya va Rus feodal knyazliklarida jismoniy tarbiya birmuncha boshqacharoq ravnaq topdi. Vizantiya turklar tomonidan bosib olinishiga qadar(1453 yil) u yerda sirk tomoshalari, o`yinlari va ko`ngil ochish vositalari sifatida antik jismoniy tarbiya izlari saqlanib qoldi. 
      Rus feodal knyazliklarida  knyazlarning  harbiy-jismoniy tarbiy sistemasi, G`arbdagi singari, xalqdan keskin farq qilmas edi. Rus knyazlari Rus yerining ko`p sonli dushmanlariga-cho`l ko`chmanchilari va G`arbiy Yevropa ritsarlariga qarshi kurashda xalq lashkariga tayanishga majbur edi. Shuning uchun xalq ommasi bu yerda harbiy ishdan chetlashtirilmagan edi. Knyazlar va ularning drujinalarining  harbiy-jismoniy tarbiyasida jismoniy mashq va o`yinlarning  xalq turlari ko`p ishlatilganki, bu hol ham, ehtimol, shu bilanb izohlansa kerak. 
     Dehqonlarning	Ozod dehqonlarning qullikka solinishi, ularni eks-
 jismoniy tarbiyasi     pluatatsiya qilishning kuchayishi va ularni harbiy ishda qatnashishdan chetlashtirilishi xalq ommasi jismoniy tarbiyasiga g`oyat darajada salbiy ta’sir ko`rsatdi. Dehqonlarda ishdan bo`sh vaqt ancha qisqarib qoldi va jismoniy mashqlar bilan shug`ullanish uchun zarur bo`lgan moddiy imkoniyatlar,kamayib ketdi. Buning natijasida o`yinlar, raqslar va turli mashqlarni o`z ichiga olgan musobaqa turlari bilan nishonlanadigan ko`pgina eski xalq bayramlari unutildi. 
        Biroq dehqonlar o`zlarining og`ir va huquqsiz ahvollariga qaramasdan, o`z muhitida ilgarigi davrlardagi an’anaviy jismoniy mashqlarni saqlab qolishga harakat qildilar. XIV-XV asrlardagi gravyuralarda dehqonlarning otda chopishi, raqslari, ularning yugurishga, kurashga va langar cho`pga tirmashib chiqishga doir musobaqalari aks ettirilgan. Germaniya knyazliklarida yerga tashlab qo`yilgan shamshir atrofida raqsga tushish g`oyat ommalashgan edi. Yevropaning  shimoliy rayonlarida, jumladan, Skandinaviyada chang`ida yurish va konki uchish ancha keng qo`llanilar edi. Fransiyada to`p bilan o`ynaladigan o`yinlar mashhur edi. “Sul” o`yinida ko`pincha aksari qishloqlarning aholisi ishtirok etar edi. O`ynovchilar  ikki guruhga bo`linishar edi. O`yinning vazifasi to`pni egallab olib, uni o`z qishlog`iga olib ketishdan va oldindan belgilab qo`yilgan nishonga tashlashdan  iborat edi. O’ynovchilar soni ko’pincha bir necha yuz kishiga yetar edi. Xuddi shunga o’xshash o’yinlar Angliyada turli nomlar (“futbol”, “xerling”, “kemping” va boshqalar ) bilan mashhur edi. “Lapta” tipidagi o’yinlar ( nemis o’yini “shlagball”, ingliz o’yinlari “kriket”,  “raundres” ) shar o’yinlari, kegli o’yinlari ham ancha ommalashgan edi. 
      Xalq hayotida saqlanib qolgan o’yin va mashqlar dexqonlarda sistemali jismoniy tarbiyaning yo’qligini birmuncha to’ldirar va ularda mehnat qilish va feodallarga qarshi kurashish uchun zarur bo’lgan ma’naviy va jismoniy fazilatlarning tarbiyalanishiga imkon berar rdi. Dehqonlar ommasida jismoniy tayyorgarlikning xalq formalari ahamiyati shvetsariyaliklar misolida yaqqol ko’zga tashlanadi. Gabsburglar imperiyasiga qarshi kurash davrida Morgantina yonidagi bo’lgan jangda (1315- yil) va boshqa janglarda uch Shvetsariya kantonlari-Shvitsa, Ur va Untervalden ittifoqi dushmanning otliq ritsarlariga jiddiy zarba berishga muvaffaq bo’ldi. Shvetsariyaliklarning yaxshi jismoniy tayyorgarligi va ularning jangda kamalak otish, tosh uloqtirish va boshqa xarakatlarni moxirona qo’llaganliklari ma’lum darajada bu kkurashning muvaffaqiyatli borishiga sabab bo’ldi.
      XIV asrda Shvetsariya kantonlarida yoshlarning o’ziga xos jismoniy tarbiya sistemasi qaror topdi. 16-18 yoshdagi kkishilar jiddiy jismoniy tayyorgarlik maktabini o’tar edilar. Ular yugurish, sakrasg, kurashni o’ganar; tosh uloqtirish uzun nayza oyboltani ishlatishni zich saf bo’lib harakat qilishni o’rganar  shuningdek to’p o’yini va boshqa o’yinlar bilan shug’ullanar edilar. 
      Yigitlarning harbiy va jismoniy tayyorgarligi o’z-o’zini idora qiladigan  kantonlar orasidan saylab qo’yiladigan maxsus shaxslar tomonidan tekshirilar edi. Bunday tekshirish alohida xalq yig’ilishlarida amalga oshirilar va yugurish, sakrash, tosh uloqtirish, kurashish, otda yurish, kamon otish va qilichbozlikka doir musobaqalardan iborat bo’lar edi. 
      Keyinchalik shvetsariyaliklar knyaz va korollar qo’shiniga yollana boshladilar, landsknextlarga - absolyutizm malaylariga aylandilar. Ular kim ko’p haq to’lasa ana shunga pul badaliga o’z kuchi va hayotini sotar edilar. Shvetsariyaliklar, Engels ta’kidlaganidek, o’zlarining jangavor shuhratini pulga aylantirib yubordilar. 
      Feodallarga qartshi chiqadiga xalq lashkarini tayyorlashda jismoniy mashqlar katta o’rin tutar edi. Yomon qurollahga piyoda dexqonlar sovutga o’ralib olgan otliq ritsarlarga qarshi jang qilishga majbur bo’lar edi. G’alayonchilar, birinchi navbatda ritsarlarni otdan urib tushirar edilar. Buning uchun esa ular otliqlarni arqon bilan o’rar yoki otlarning oyog’ini chopib tashlar edilar.  Piyoda qolga ritsarlar beso’naqay  bo’lib, qo’zg’olonchilar ularni so’yil, to’qmoq, gurzi va toshlar bilan urar edilar. Bu usullar ularga o`zlarining dushmaniga jiddiy talofat yetkazish imkonini berar edi. Masalan, so`nggi o`rta asr davrida taboritlar-asosan chax dehqonlaridan iborat bo`lgan xalq lashkari xarakat qildi. XV asrning boshlarida gusit urushlari olib borilayotgan paytda taboritlar o`zlarining yo`lboshchisi Yan Jijka lashkari kurashga yaxshi tayyorgarlik ko`rar edi. Hatto o`smirlar ham palahmondan tosh otish mashqiga qatnashar va bunga maxsus o`rgatilar edi. Taboritlar eng daxshatli quroli to`qmoq edi. To`qmoq bilan minutiga 20-30 zarba urish mumkin edi, bu esa oldindan jiddiy tayyorgarlik ko`rishni talab etar edi. 
      Shaharliklar	 Savdo va sanoatning birmuncha taraqqiy etishi 
jismoniy tarbiyasi                  o`rta asr shaharlarining o`sishiga olib keldi. Sex                             
                	uyushmalariga birlashgan hunarmandlar shaharlarlarning markaziy figurasi va moddiy madaniyatining chinakam yaratuvchilari bo`ldi. Shaharliklar shaharlarni talab kelgan va ularning savdosiga to`siq bo`lgan feodallarga qarshi kurashda o`zlarining qo`lida bo`lgan barcha vositalardan, jumladan jismoniy tarbiyadan  ham foydalandilar. Jismoniy tarbiyaning asosini xalq jismoniy mashqlari va o`yinlari tashkil etar edi. Sex ishlab chiqarish uyushmalari ritsarlarning hujumi vaqtida piyoda askarlar otryadiga aylanib, shahar lashkarlarini tashkil etar va feodal otliq askarlariga qarshi muvaffaqiyatli harakat qilar edi. Keyinroq shaharlarda maxsus yoy otuvchilar hamda qilichbozlar va nayzabozlarning birlashmalari vujudga kelib, ular qardoshlik birlashmalari deb nom oldi. 
        Qilichbozlar qardoshliklariga nayzabozlik, qilichbozlik va oybolta irg`itishga o`rgatilar va mashq qilinar edi. Bu yerda qurol bilan zarba berish va zarbani qaytarish usullari, qurolsiz otliq askarning qurolli otliq askarga qarshi kurash usullari; tutish, bo`g`ish va boshqa elemrntlarni o`z ichiga olgan erkin kurash usullari o`rgatilar edi. Qilichbozlar qardoshliklari ishtirok etishni xohlagan barcha shaharliklar o`rtasida ochiq musobaqalar o`tkazar edi. Masalan, Frankfurt shahrida har yili kuz oyi yarmarkasida “shamshir sohibi” unvoni uchun musobaqa o`kazilar edi. Musobaqalar ko`pincha xalq bayrami kunlariga to`g`ri kelar edi. Qilichbozlar qardoshliklarining o`z ustavi, gerblari va alohida nomlari, masalan, “Sher tog`idagi muqaddas Mark jamiyati”, “Erkin qilichbozlar” va boshqa nomlari bor edi. 
         Yoy otuvchilarning qardoshlik uyushmalarida shaharliklarga kamalak va kamondan, keyinchalik esa, XIV-XV asrlardan boshlab o`q otadigan quroldan otishga o`rgatilar edi. O`q otish musobaqalari turli nishonlarga otilar edi. Langarcho`p uchiga bog`langan qush ko`pincha nishon vazifasini bajarar edi. Yoy yoki kamon otish vaqtida masofa 125-150 qadamga yetar edi. O`q otadigan qurol paydo bo`lgan vaqtda otish masofasi ancha kam o`zgardi, chunki dastlabki miltiqlar hali takomillashmagan edi. Xalq bayrami programmasiga qilichbozlik va o`q otish musobaqalaridan tashqari, odatda, yugurish, sakrash, kurashish, poyga va eshkak eshish bo`yicha poyga qilishga doir musobaqalar ham kiritilar edi. 
            Qurollar o`zboshimcha mahalliy feodal ritsarlarga qarshi kurashda shahar lashkarining harbiy qudratiga tayanar va shuning uchun shaharliklarning harbiy-jismoniy tayyorgarkigini takomillashtirishda  shaharlarni qo`llab-quvvatlar edi. Shaharlarda kamalak otish odatini rag`batlantirish yuzasidan korollarning ko`p sonli farmoyishlari chiqarilgan edi. Korollar shaharliklarni bevosita harbiy tayyorgarlikdan chakg`itadigan o`yinlarnigina ta’qiqlar edilar. 
            Shaharliklar hayotida to`p bilan o`ynaladigan turli xalq o`yinlari keng tarqalgan edi. Ingliz shaharlari ko`chalarida futbol o`ynalar edi. Fransiyada “kross” va “pom” singari o`yinlar juda ommalashgan edi. Shaharlar katta bo`lmaguncha, barcha o`yinlar va musobaqalar shahardan tashqaridagi dala va yaylovlarda o`tkazilar edi. Biroq keyinchalik shaharlar o`sib, shahar atrofidagi yerlar poliz ekinlari va bog`lar bilan band bo`lgandan keyin holat jiddiy o`zgardi-o`yinlar shahar ko`chalarida o`tkazila boshlandi. Ko`tarilayotgan shahar burjuaziyasi bu o`yinlarni ta’qiqlash uchun harakat  qila boshladi. Masalan, 1314 yil London savdogarlari iltimosi bilan ingliz koroli Eduard II shahar ichida katta to`p bilan o`ynaladigan o`yinlarni tasodifiy tomoshabinlar, yo`lovchilar va hatto imoratlar uchun xavfli, deb ta’qiqladi. 
             “Pom” o`yinidagi o`zgarishlar shahar sharoitlarining o`yinlar taraqqiy etishiga bo`lgan ta’sirini yaqqol ko`rsatadi. XIV asrgacha  “pom” o`yini hamma joyda: dalada, ritsarlik qal’alarida, shahar qal’alari yonida, cherkov maydonlarida va boshqa yerlarda o`ynalar  edi. Endi esa bu o`yin uchun atrofi yopilgan maxsus maydonlar qura boshladilar. Bu maydonlar ustiga to`r o`rnatilib, bu to`r ustidan to`pni ilgarigidek qo`l bilan emas, balki raketka yordamida qaytarib otish lozim edi. XIV asr oxirida Fransiyada bu o`yin uchun hatto maxsus binolar ham qurilgan. 
            Shotlandiya va Angliyada futbol o`yini ham taxminan xuddi shunday taraqqiy etdi. Ilgarigi vaqtlarda bu o`yin dehqonlar o`yini edi. Hosil yig`ib olingandan keyin qo`shni qishloq  dehqonlari hosili o`rib olingan dalalarda  katta to`p bilan o`ynar edilar. Shaharliklar markaziy bozor maydonida yoki ko`chalarda futbol o`ynar edilar. Bu xol ko`pincha tartibsizlikka, shahardagi normal harakatning buzilishiga olib kelar edi. Shuning uchun asta-sekin o`ynaladigan joy va o`yinchilar sonini cheklovchi qoidalar yaratila boshlandi. Biroq ba’zi shaharlarda ko`chada  o`ynaladigan o`yinlar XIX asrning o`rtalariga  qadar davom etib keldi. 
           O`rta asr shaharlarida akrobatlar va ayniqsa darbozlarning  chiqishlari juda ham ommalashgan edi. Darbozlar baland qilib tortilgan  arqon ustida yuribgina qolmasdan, shu bilan birga, unda turli mashqlarni ham bajarar edilar. Ularning ko`pgina mashqlari, masalan, osilgan holatdan tiralib gavdani ko`tarish va turli-tuman aylanma harakatlar, keyinchalik gorizontal langar cho`pga-turnikning timsoliga o`tkazilar edi. Akrobatika mashqlaridan shaharliklar ichida g`oyat ommalashgan turi piramida tuzish edi. Akrobatlar turli  murakkab sakrashlarni ham bajarishar edi. Keyinroq shaharlarda oshiq o`yini, karta o`yini va shunga o`xshashlar ham keng tarqaldi. 
             O`rta asr universitetlarining o`quv programmalarida jismoniy tarbiyaning yo`qligi studentlar orasida jismoniy mashqlarning tarqalishiga halaqit bermadi. Ko`pgina studentlar yoy otish va qilichbozlik uyushmalariga kirar edilar. Studentlar o`rtasida ko`pincha kurash va mushtlashish musobaqalari uyushtirilar edi. Studentlarning klublarida qilichbozlik, yog`och otda chavandozlik qilish va akrabatika qilish mashqlari ham o`tkazilar edi. 
Dehqonlarning mahnati feodal madaniyatining moddiy asosi edi. Feodallar, quldorlardan farqli ravishda moddiy boyliklarni bevosita yaratuvchilar - krepostnoy dehqonlarning jismoniy mashqlar bilan shug`ullanishini rasman taqiqlamadi. Biroq tinkani qurituvchi kundalik mehnat kreostnoylarning butun kuchini quritar edi. Ularning tomoshalar, jismoniy mashqlar uchun vaqti ham, kuchi ham yetmas edi. Cherkov xalqning jismoniy  mashqlariga qarshi chiqdi. Cherkov xalq orasida badan to`g`risida g`amxo`rlik qilishning gunoh ekanligi to`g`risida rivoyat tarqatdi, o`zini tiyishni va tarki dunyo qilib hayot kechirishni targ`ib qildi. Biroq dehqonlar o`zlarining muhitlarida qadimdan yashab kelayotgan jismoniy mashq va o`yinlarni mehnat faoliyatiga va feodallarga qarshi kurashga tayyorlash vositalaridan biri sifatida saqlab qolishga intildilar.
           Feodallarning o`zlari ham, quldorlik tuzumining ravnaq topgan davridagi quldorlar singari, jismoniy mashqlar bilan aktiv shug`ullandilar, o`zlarini bosqinchilik urishlariga va krepostnoylikka aylantirilgan dehqonlarning qo`zg`olonlarini bostirishga tayyorlab bordilar. Urush olib borishning yangi usuli va yangi harbiy texnika jismoniy tarbiya vositalari va metodlarida ayrim o`zgarishlar sodir bo`lishiga olib keldi. Ritsarlarning butun tarbiyasi harbiy-jismoniy tayyorgarlikdan iborat edi. Ritsarlik turnirlari o`sha vaqtlarda o`ziga xos ko`ngil ochish vositasi emas, balki shu bilan ayni bir vaqtda, ritsarlarning  harbiy-jismoniy jihatdan tayyorgarligini namoyish etuvchi ko`rik, ot, nayza va qilichni ishlatish mahoratiga doir musobaqa edi.
            G`arbiy Yevropa shaharlarining aholilari feodal ritsarlardan mustaqil bo`lib olishga harakat qildilar. Ular qo`llariga qurol tutgan holda kurashib, o`z erkinligini olishlari lozim edi. Bu esa ularni shaharlar atrofida devorlar qurishga va handaqlar qazishga, qorovullik xizmatini o`tashga va harbiy jismoniy tayyorgarlik bilan shug`ullanishga majbur qildi. O`sha vaqtdagi shaharliklar orasida yugurish, sakrash, tosh uloqtirish, og`irlikni bir joydan ikkinchi joyga ko`chirish, qilichbozlik, yoydan o`q otish, kurashish va to`p o`ynash singari jismoniy mashqlar rasm bo`lgan edi. Ular bu mashqlar yuzasidan uyushtiriladigan musobaqalarni bayram kunlari o`tkazar edilar. Keyinchalik shaharliklar tomonidan qilichbozlik va o`q otish qardoshlik uyushmalari tashkil etilgan edi. 
           Agar quldorlik tuzumida jismoniy tarbiya faqat quldorlar orasida taraqqiy etgan bo`lsa, feodal tuzumida esa u faqat hukmron sinf o`rtasida emas, balki ekspluatatsiya qilinuvchi aholi o`rtasida ham rivojlandi. Shaharliklar va dehqonlar o`rtasida o`tkaziladigan xalq jismoniy tarbiyasi mustaqillik va xalq an’analari asosida amalga oshirilar edi. Bu tarbiya moddiy boyliklarni bevosita yaratuvchilarining jismoniy kamolotiga imkon berar va shuning uchun quldorlik jamiyatidagi jismoniy tarbiyaga nisbatan progressiv edi. 
Jismoniy tarbiya to`g`isida gumanistlar ta’limoti
          XVI va XVII asrlarda G`arbiy Yevropa feodal ishlab chiqarish usuli hali hukmron edi. Faqat ancha mamlakatlardagina bu usul kapitalistik munosabatlar tomonidan siqib chiqarilmoqda edi. Bu davr dehqonlarni yerdan mahrum qilish, mustamlaka xalqlarni tinimsiz talash davri, kapitalning dastlabki jamg`arilishi davri edi. 
          Yevropaning feodal tarqoqligi savdo va sanoatning taraqqiy etishiga xalaqit berar edi. Shaharlarning iqtisodiy jihatdan mustahkamlangan burjuaziyasi uchun barqaror markazlashgan davlar hokimiyati kerak edi. Feodallar o`rtasidagi doimiy urushlardan zarar ko`rib kelayotgan xalq ham xuddi shuni istar edi. Oqibat natijada XIV asrning ikkinchi yarmida “korol hokimiyati shaharliklarga tayanib, feodal dvoryanlarning qudratini sindirdi va chinakamiga millatlarga asoslangan yirik monarxiyalar barpo etdi: bu monarxiyalarda hozirgi Yevropa millatlari -va hozirgi burjua jamiyati taraqqiy etib bordi” (Engel’s).
         Burjuaziya uzoq vaqt davomida feodal absolyutizmi bilan murosa qilib keldi va uni qo`llab-quvvatladi. Biroq o`rta asrning oxirlariga kelib, burjuaziya shunchalik mustahkamlashdiki, endi u feodal absolyutizmiga qarshi chiqishga va G`arbiy Yevropaning iqtisodiy jihatdan taraqqiy etgan mamlakatlarida o`z siyosiy hukmronligini o`rnatishga   (Niderlandiya va Angliya burjua revolyutsiyalari) qodir edi. O`sha vaqtlarda Yevropaning Sharqida rus xalqi unga ko`p asrlik tatar zulmidan yetkazilgan jarohatlarni tuzatib oldi va qudratli davlat barpo qildi. “IvanIII podsholik qilgan davrning boshlarida,- deb yozgan edi Marks,-Moskva davlatining borligini hatto hayoliga ham keltirmay, hayratga tushgan, Litva va tatarlar o`rtasida siqilib qolgan Yevropa o`zining sharqiy chegaralarida to`satdan katta imperiyaning vujudga kelishidan dovdirab qoldi,- hatto Sulton Boyazidning o`zi, garchi u(G`arbiy Yevropa-T.) uning oldida titrab tursa ham, moskvaliklardan birinchio marta takabburona nuqtalarni eshitdi”. Rus davlati, uning ekonomikasi va madaniyati jadal sur’atlar bilan taraqqiy etib bordi. Rus xalqining fan va madaniyatining ba’zi sohalarida erishgan yutuqlari G`arb  xalqlari erishgan yutuqlardan o`zib ketdi. 
          Jadal taraqqiy etib boryotgan burjua ishlab chiqarishining ehtiyojlari oyoqcharx, suv parragi, domna pechi va hokazolarning ixtiro etilishiga sabab bo`ldi. Bularning o`zi esa matematika tadqiqot metodlarining takomillashuviga sabab bo`ldi va astranomiya, mehanika, optika hamda ximiya singari  fanlarning hayotga chorladi. Fan va texnika ishlab chiqarishni kengaytirishga yordam berdi, texnika esa olimlar qo`liga juda ko`p sonli yangi faktlarni berib, bu faktlar fanni boyitdi va uni ilgari siljitdi. Leonardo da Vinchi (1452-1519 yillar) qushlarning uchishini kuzatib borib, uchuvchi apparatning tuzilishi to`g`risida o`z mulohazalrini bayon etdi. Rus krepostnoy dehqoni esa o`sha vaqtdayoq odamni ko`tarishga qodir bo`lgan qanotlarning aniq hisobini oldi, ularni yasadi va ularning tomdan hamda qal’a gumbazlaridan kishining sekin yerga muvaffaqiyat bilan qo`nishiga erishdi. G`arbiy Yevropa va Rossiyada kitob nashr qilish ishi vujudga keldi va qimmatbaho pergament o`rnini qog`oz egalladi. Dengizda suzish ehtiyoji natijasida kemasozlik taraqqiy etdi, ispanlar, gollandiyaliklar, so`ngra esa inglizlar ham janubiy yarim sharda ko`pgina geografik kashfiyotlar qildilar, yangi yerlar topuvchi rus sayyohlari va dengizchilari esa Shimoliy Muz okeanini tadqiq qilish ishini boshlab berdi va Osiyoni Amerikadan ajratib turuvchi bo`g`ozni kashf etdi. Poroxning kashf etilishi o`q otadigan qurolning vujudga kelishiga sabab bo`ldi. Arxitektura  sohasida bir qancha yutuqlar qo`lga kiritildi.
           Odamni o`rganishga taalluqli  bo`lgan tabiatshunoslik sohasida katta kashfiyotlar qilindi. Leonardo da Vinchi odam gavdasining mutanosibligi va uning harakati mehanikasini o`rgandi. Meditsina ham jadal sur’atlar bilan taraqqiy etib bordi. Shvetsariyada tug`ilgan Paratsels (1493-1541yillar) o`z shogirdlarini birinchi marta bemor yotgan joyda o`qitdi va xirurgiya bilan terapiyaning chambarchas bog`liqligini ta’kidladi. Ispan vrachi Servet qon almashinishi haqida ba’zi bir mulohazalarni bayon etdi, ingliz Garvey (1578-1657 yillar) esa “Yurak va qon xarakati haqida” nomli kitobini yozdi. Tabiatshunoslikning taraqqiy etishi yangi falsafani vujudga kelishiga sabab bo`ldi; bu falsafa diniy qoidalarni rad etdi va tajribani haqiqatning yagona mezoni deb e’lon qildi. Ingliz F. Bekon (1561-1626 yillar), faqat kuzatish va tajriba (induksiya, analiz, taqqoslash, tajriba) chinakam ilmiy metod hisoblanadi, deb isbotladi. Dekart deduksiyaning muhimligini isbotladi, Gassenadi esa molekulalar nazariyasiga asos soldi. Gumanistlarning  g’oyalari	.
              Burjuaziya ideologlari o`rta asr ilohiy  qarashlariga qarama-qarshi o`laroq, inson shaxsini ulug`ladilar, insonga, uning kuchi va  	qobiliyatiga ishonch bilan qaradilar. Insonga bo`lgan qarashlardagi bunday o`zgarish odatda “gumanizm” (insonparvarlik) termini bilan anglatiladi. So`nggi o`rta asr davridagi gumanizm ikki asosiy manbadan: qadimgi xalqlar madaniyati va xalq ijodidan ozqlanadi. Xalq ijodidan kam foydalanilar edi, shuning uchun so`nggi o`rta asr davrining gumanizmi asosan qadimgi dunyoda yaratilgan nimaiki bo`lsa, asosan shuni tiklashdan iborat edi. Burjuaziya va feodal aslzodalar endi o`zlarini narigi dunyo hayotiga emas, balki yerdagi hayotdan lazzatlanish uchun tayyorlashga harakat qila boshladilar. O`rta asrning ozg`in badanga topinishi xis uyg`otadigan sog`lom badanga topinish bilan almashtirildi. Bu xol arxitektura, haykaltaroshlik, rassomlik va adabiyotda o`z aksini topdi.
         Gumanistar o`rta asrdagi quruq pedagogika qarama-qarshi o`laroq, kishining faqat aqlinigina emas, balki tanasini ham tarbiyalashga qaratilgan yangi pedagogikani ilgari surdilar. Ular o`z hukmronligini o`rnatish, uzoq muddatli sayohatlar qilish, yangi yerlar kashf etish, bu yangi yerlarga ko`chib kelgan xalqlarni talash va bo`ysindirishga qodir bo`lgan uddaburon, jismoniy jihatdan yetuk burjualarni tarbiyalashni istar edilar. 
                                                       Ramboldini Vittorino da Feltre   
      Vittorino	(1378-1446 yillar) Italiyada pedagogika 
da Feltre maktabi                        soxasida ko`zga ko`ringan dastlabki gumnist 
      	edi. Vittorino Mantuan hukmdori va uning saroyidagi kishilarning bolalarini tarbiyalab, saroyda yangi tipdagi maktab yaratdi va uning raxbari bo`ldi. Uning maktabida o`quvchilarning bilimga qiziqishi, aqliy va jismoniy havasi har tomonlama rag`batlantirilar edi. O`quvchilarni erinchoqligi, beadabligi va manmanligi uchun ayovsiz jazolar edilar. Quruq yodlash o`rnini ko`rsatma ta’lim metodlari egalladi. 
      Vittorino o`quvchilarning sog`ligi va jismony kamoloti to`g`risida ayniqsa ko`p g`amxo`rlik qilar edi. U o`quvchilarni sof havoda harakatli o`yinlar o`ynashga o`rgatar, suvda suzishga va jismoniy mashqlarni bajarishga odatlantirar edi; bu esa o`uvchilarning jismoniy kuchini, epchilligini va chiroyli qiliqlarini taraqqiy ettirar edi. Uning maktabi o`quv planida o`yinlar, qilichbozlik, harbiy mashqlar, otda yurish va suvda suzish ko`zga ko`rinarli o`rinni egallar edi. Vittorino o`quvchilarning axloqiy sifatlarini tarbiyalash to`g`risida ham g`amxo`rlik qilib, ularda o`z qadrini bilish tuyg`usini, gigiyenaning elementar qoidalariga rioya qilish odatini va hokazolarni hosil qilar edi. Vittorino da Feltre maktabi oqsuyak ota-onalarning bolalarini tarbiyalash borasida ilgari tashlangan katta qadam edi.    
Merkurialisning qo`riqlovchi meditsinasi 
 Mashhur italyan gumanist vrachi Ieronim Merkurialis (1530-1606 yillar) gimnastikaga doir oltita kitob yozdi. Dastlabki uch kitobi jismoniy mashqlar tarixini yoritishga, so`nggi uch kitobi esa jismoniy mashqlarni meditsina jihatidan tahlil qilishga bag`ishlangandir. Merkurialis meditsinani davolash meditsinasi va saqlovchi meditsina deb ikkiga ajratdi. Saqlovchi meditsinani u buzuqchilikka va oziq-ovqat hamda vinoni ortiqcha iste’mol qilishga qarshi kurashga mo`ljalladi; bunday hollar oqsuyaklarning vakillariga muvofiq edi.
      Merkurialis gimnastika va boshqa jismoniy mashqlarni saqlovchi meditsina vositalari jumlasiga kiritadi. U barcha mashqlarni haqiqiy (davolash), harbiy (hayotiy, zaruriy) va soxta (atletik) mashqlarga bo`lgan edi.
      Merkurialis ayrim mashqlarning ahamiyatinibaholab, ko`proq jismoniy kuch talab qiladigan mashqlarni salbiy tavsifladi va sog`lomlashtirish-gigiyena jihatdan foyda berishi mumkin bo`lgan mashqlarnigina bajarishni tavsiya qildi. U mushtlashishni inkor qilmadi, lekin yakkama-yakka mushtlashishni emas, balki kishining soyasi bilan mushtlashishni taklif qildi, chunki kishining soyasi bilan mushtlashishi “qattiq kuch ishlatishni” talab qilmaydi. Merkurialis suvda suzishni emas, balki cho`milishni maqtaydi va baliq ovini taklif qiladi. U jismoniy tarbiyaning musobaqa metodini foydali deb hisoblamadi va sportni inkor qildi. Merkurialisning “bir vaqtlar katta e’tiborga sazovor bo`lgan gimnastika san’atini tiklash uchun harakat qilishi” haqiqatga to`g`ri kelmaydi. Uning xizmati shundan iboratki, u davolash-profilaktika mashqlarini tikladi va ularni meditsinaning muhim vositalari sifatida himoya qildi.
        Merkurialis ko`zga ko`ringan cherkov arboblarining saroy vrachi, so`ngra esa imperator Maksimilian II ning ham vrachi edi. U feodal byurokratik aslzodalarning boshliqlariga ko`rsatgan xizmatlari uchun o`sha vaqtlardayoq eskirib qolgan ritsarlik unvoni bilan taqdirlangan edi.
Rablening	Fransuz  gumanist yozuvchisi Fransua Rable 
                                       (taxminan 1494-1553 yillar) o`z g`oyalarni qa-  
 jismoniy tarbiya	qadimgi yozuvchilarning asarlaridan ko`ra,
to`g`risidagi	ko`proq xalq ijodidan olar edi. U o`z asarlarini 
 fikrlari	latin tilida emas (o`sha vaqtlarda yozganlaridek), balki ona tilida yozar edi. Oz asarlarida u cherkov xodimlari, oqsuyak hukmdorlar, sxolostlar ustidan kular edi. Rim, Jeneva va Sorbonna bir necha  bor uni la’natlagan va har xil yo`llar bilan ta’qib qilgan edi. O`sha vaqtlarda Rablening asarlariga bo`lgan talab g`oyat darajada katta edi. Uning “Gargantyua va Pantagryuel” nomli romani ikki oy ichida shunchalik ko`p nusxada tarqalgan ediki, hatto tavrot o`n yil ichida shunchalik tarqalmagan edi. Bu roman barcha tillarga tarjima qilingan bo`lib, hozirga qadar qayta-qayta nashr etilib kelmoqda. Rable o`zining asarlarida kuchayib kelayotgan burjuaziya ideologiyasini ma’qulladi va dunyoni ilmiy anglash g`oyasini targ`ib qildi. 
      Rable sxolastlar ustidan achchiq  kulib: “O`g`il bolaning o`z murabbiylari rahbarligida ilohiy kitoblarni o`rganganidan  ko`ra, umaman, o`qimagani ma’qul, chunki ularning fani- bema’nilik, ularning bilimdonligi esa batamom uydirmadir”,- degan edi. U o`quvchilarni erkin fikrlashga va erkin harakat qilishga olib keladigan tarbiyani ilgari surdi. Rable tarbiya orqali inson shaxsining axloqiy, aqliy va jismoniy tomonlarini tarkib toptirishni istadi. U butun tarbiya va ta’limni o`quvchilar uchun yoqimli formada ifodalashni tavsiya qildi.
       Rable tarbiyalanuvchilar uchun rejim zarurligini, ularning maishiy hayoti uchun gigiyena zarurligini, jismoniy mashqlarning aqliy mashg`ulotlar va ovqatlanish rejimi bilan qo`shib olib borish kerakligini talab qildi. U badanni yuvib turishni, massaj qilishni, terlagandan so`ng kiyimni almashtirishni; mashqlarni va jismoniy kuch me’yorini asta-sekin murakkablashtirib borishni tavsiya qiladi. U faqat qadimgi mashqlarni emas, balki o`sha vaqtlarda dvoryanlar, shaharliklar va  dehqonlar o`rtasida odat bo`lgan mashqlarni ilgari surdi. 
           Tarbiyalanuvchilar yugurishlari, sakrashlari va irg`itishlari; kamalakdan, kamondan, eski og`ir miltiq va zmbarakdan otishlari; ko`krak bilan, chalqanchasiga, yon bilan suzishlari va suvga sho`ng`ishlari; nayza, qilich, shamshir, rapira oy bolta, xanjarbozlik bilan shug`ullanishlari; ot sporti, arqonga, daraxtlarga va qoyalarga tirmashib chiqish bilan shug`ullanishlari; yelkanli va eshkakli qayiqni boshqarishlari, ov, turizm va sayohat bilan shug`ullanishlari, kurash, shaxmat va turnikda, yog`och otda gimnastika mashqlarini bajarishlari, gantellar yordamida mashq qilishlari; to`p, oshiq o`ynashlari va raqs tushishlari lozim edi. 
        Rablening fikricha, uning hayoli bilan yaratilgan “Telem manzili” tarbiya muassasining idealidir. Muassasaning ustavi: “nimani xohlasang, shuni qil” degan prinsipdan iboratdir. Bu ishlab chiqarish tashkiloti emas, balki boylar uchun mo`ljallangan o`ziga xos o`quv-tarbiya muassasasidir. Unda stadion, ippodrom, suzish uchun hovuz, uch pog`onali hammomlar, teatr, sayr qilish bog`I, to`p o`ynash uchun manejlar, otxonalar, lochin xizmati va itxona bor edi. 
      Rable o`z davrining ilg`or g`oyalari bilan bab-baravar qadam tashlab bordi va burjua ideologiyasining o`rnatilishi uchun ko`p xizmat qildi. 
Montenning tarbiya 	So`nggi O`rta asr davrining oxirgi yillarida 
     masalalariga	qadimgi kishilar obro`yigagina emas, balki 
      qarashlari 	insonning tabiiy huquqlariga ham murojaat 
qiladigan gumanistarlar paydo bo`ldi. Ana shunday yo`nalishdagi gumanistarlarning vakillaridan biri fransuz Mishel Monten (1533-1592 yillar) edi. Monten kishini tarbiyalash va o`qitishda tarbiyalanuvchilarning tabiiy havaslariga tayanar va ularning qobiliyatlarini hisobga olar edi. U odamning ma’naviy va jismoniy tomonlarini butunning teppa-teng qismlari deb hisoblar va shuning uchun faqat aqlni emas, balki tanani ham tarbiyalash o`rtaga qo`yar edi. “Jonni, tanani emas, balki odamning tarbiyalaydilar,- deganedi u; -ulardan ikki narsa qilmaslik kerak; binobarn, Platon aytganidek, birini ikkinchisisiz tarbiyamaslik kerak, lekin ularni, bir toqa shotisiga qo`shilgan ot singari, bir xilda olib borish kerak”.
      Monten nozik-nihol tarbiya usullariga qarshi chiqdi. “Unga (tarbiyalanuvchiga-T.) hech qanday erkalik qilishga hamda kiyim va uyquning, yeyish-ichishning farqiga borishga yo`l qo`ymang,-degan edi u, -uni chiroyli va shilqim bo`lishga emas, balki umuman baquvvat va kuchli yigit bo`lishga o`rgating”. 
      Monten cherkov maktablarida o`rnatilgan zo`plash, jazo berish va formal intizomga qarshi edi. U jismoniy mashqlardan yugurish, sakrash, kurashish, qilichbozlik, otda yurish, raqsga tushish, sayr va sayohatlarni tavsiya qilardi. U o`z Vatani, ona tilini o`rganshga, amaliy faoliyat uchun kerkli bo`lgan ongli konkret mashg`ulotlarga da’vat etardi. 
     Komenskiy	Chex Yan Amos Komenskiy (1592-1670 
   pedagogikasida  	yillar) eng ko`zga ko`ringan gumanist 
  jismoniy tarbiya 	pedagog edi. Komenskiy “Chex qaxramonlari” 
      masalalari	jamoasi oillasida tug`ildi va o`sdi, keyin esa turli mamlakatlarda pedagog bo`lib ishladi. Komenskiy, tabiat har bir kishiga ma’naviy kamolot imkoniyatlarini bergan, deb ta’kidladi, shuning uchun ham u umumiy ta’limning zarurligi to`g`risidagi masalani o`rtaga qo`ydi. U ishonch bilan: “Faqat boylar yoki aslzodalarning bolalari uchungina emas, balki umuman hamma uchun: aslzodalar va aslzoda bo`lmaganlar, boylar va kambag`allar, og`il bolalar va qizlar uchun barcha shaharlar, katta qishloqlar va joylarda maktablar barpo qilish kerak”,-deb yozdi. Tarbiya masalalarida u demokrat sifatida, o`z davrining chinakam gumanisti sifatida maydonga chiqdi. Komenskiy maktablarni tubdan isloh qilish masalasini o`rtaga qo`yib, ularni “insoniylik ustaxonalariga”aylantirish lozimligini ta’kidladi.U formal quruq ta’lim metodlarini tanqid qilibgina qolmadi, balki yangi pedagogika asoslarini ham ishlab chiqdi. Komenskiy ta’limda ko`rgazmalilik masalasiga katta e’tibor berdi; mashg`ulotlarning sinf-dars formasini taklif qildi. Uning didaktik prinsiplari hozir ham ahamiyatini yo`qotgani yo`q. 
         Komenskiy, boshqa gumanistlar singari, jismoniy tarbiya masalalari bilan ko`p shug`ullandi. U, inson sog`lig`ining  mustahkamlanishi va jismoniy kuchining o`sishi uning ma’naviy kamoloti uchun bevosita shart-sharoit yaratadi, deb hisobladi. U o`yinlar va jismoniy mashqlarni bolalarni axloqiy jihatdan tarbiyalashdagi muhim vositalardan biri sifatida ham baholadi. 
       Komenskiy o`z sistemasini qadimgi odamlarning obro`yi va tajribasi asosida emas, balki bolalarni o`qitish ishida tarbiyaga muvofiqlik va xalq tajribasi asosida ishlab chiqdi. U tanlab olingan alohida kishilar haqida emas, balki xalq ommasi haqida o`yladi va xalq ommasi uchun juda ko`p ishlar qildi. 
      Barcha burjua gumanistlarining progressivligi shundaki, ular o`rta asrning quruq tarbiyasiga va tarkidunyochilik g`oyalariga qarshi aktiv kurashdilar, inson shaxsining erkin kamol topishini quvvatladilar va jismoniy tarbiyani umumiy tarbiya sistemasining ajralmas bir qismi sifatida ilgari surdilar. 
        Lekin burjua gumanistlarining aksariyati xalq to`g`risida emas, balki jamiyatning bir to`da boshliqlari to`g`risida, xalqdan ajralgan va xalqni ekspluatatsiya qilgan kishilar haqida g`amxo`rlik qildilar. Bu burjua gumanistlari o`zlarining barcha g`ayratlarini cherkov obro`yiga qarshi kurashga qaratib, tug`ilib kelayotgan burjua jamiyatining konservativ kuchiga aylandilar. Xalqqa tayangan va xalq baxt-saodati yo`lida mehnat qilgan (Komenskiy singari) gumanistlarning  ijodi esa so`nggi o`rta asr davrining demokrat gumanistlarining ijodi sifatida asrlar osha bizning kunlarimizgacha yetib keldi. 
G`arbiy Yevropa davlatlaridagi hukmron sinflar jismoniy tarbiyasi. 
Ritsarlik tarbiya sistemasining barham topishi	
   Poroxning va o`q otadigan qurolning paydo bo`lishi  qurolli kuchlar tarkibining tubdan o`zgarishiga olib keldi. Piyoda askarlar va artilleriya og`ir qurollar bilan qurollangan otliq askarlarni siqib chiqardi va ritsarlarning harbiy jismoniy tayyorgarlik sistemasining hammasini foydasizqilib qo`ydi. Lekin ritsarlar o`zlarining imtiyozli hisoblangan, ularning obro`yini saqlab turgan va boshqa sinflardan ajratib turgan narsalardan darhol voz kechmadi. Butun XV asr davomida hali turnirlar o`tkazib turildi, lekin endi kishilarning e’tibori turnir ishtirokchilarining texnikasi va harbiy ta’lim ko`rganligiga emas, balki kiyimlarining yaltirashiga hamda qurollarining chiroyligiga qaratilar edi. 1487 yili Vormsda so`nggi umumgerman turniri, 1512 yili esa oxirgi mahalliy turnir bo`lib o`tdi. Jangchi ritsarni tarbiyalashning qattiq sistemasi asta-sekin unutib borildi. Ritsarlik tarbiya site,asi o`rnida dvoryan tayyorlash sistemasi - saroydagi olifta-dangasa roliga tayyorgarlik sistemasi vujudga keldi. 
      Ritsarlik qal’alaridan shaharlarning iqtisodiy jihatdan ustunligi holida qimmatbaho o`q otuvchi qurollar burjuaziyaning va unga tayanadigan korol hokimiyatining mulki bo`lib qoldi. Burjua boyligining o`sib borishi ularga yollanma qo`shinlar-landoknextlar saqlashga imkon berdi. Bular nayza, oybolta, qilich va o`q otuvchi aslaha bilan qurollangan professional jangchilarning to`dalari (otryadlari) edi. Ular urushlarga yollanib borishar va shuning uchun keskin janglardan o`zlarini olib qochar edi. Landsknextlar o`q otadigan qurolni ishlatish usullarinigina emas, balki o`tsiz qurolni ishlatish usulini ham o`rganar, qurolsiz kurashishga, suvda suzishga o`rganar va o`zlarida chidamlilik xususiyatlarini tarbiyalar edilar. Landsknextlar qimmatga tushar edi, ular intizomsiz, jangda unchalik ishonchli emas, tinchlik davrlarida esa davlat uchun xavfli kishilar edi. Bu hol asta-sekindoimiy armiyaga o`tishga sabab bo`ldi; bu armiyaning oddiy ommasi shahar kambag`allari va yersiz dehqonlardan tarkib topar edi. Armiyaga olinganlarning hammasiga ta’lim berish ishiga qattiqqo’llik munosabatida bo`linar edi. Safda yurish tayyorgarligi va bir xil standart harakat va usullarni sinchiklab o`rganib borish jangchilarning individual xususiyatlarini yo`q qilar, ularning aqlini o`tmaslashtirar, ongini tumanlashtirib, avtomatga aylantirar edi. Komandirlar sostavi kambag`allashgan dvoryanlardan tarkib topar va maxsus tashkil etilgan harbiy maktablarda ta’lim olar edi. Bu maktablarning o`quvchilari va butun komandirlar sostavi zavq-shavq  ila otda yurish, qilichbozlik, pistoletdan o`q otish, suzish, ov qilish, raqs tushish, soldatlarni qo`pol mashq qildirish bilan shug`ullanar edilar. 
Shahar aslzodalari jismoniy tarbiyasi.
So`nggi o`rta asr davrida shaharliklar ommasi bir-biridan keskin farq qiluvchi uch gruppadan: patritsiylar, byurgerlar va  plebeylar gruppasidan iborat edi. Bu gruppalar o`rtasidagi ziddiyatlar sinfiy kurashga aylanar, ba’zan bu sinfiy kurash oshkora keskin xarakterga ega bo`lar edi. Patritsiylar va byurgerlar  shaharlarning xojayinlari bo`lib, hunarmandlar va shogirdlarni shafqatsiz ekspluatasiya qilar edilar. Shaharlarda aslzodalar jismoniy madaniyatining ravnaq topish jarayoni va keng xalq ommasi jismoniy tarbiyasining nisbatan tushkunligi sodir bo`lmoqda edi. XV asrda o`qchi uyushmalar shahar patritsiylarining harbiy, sport va politsiya xizmatining markaziga aylangan edi. Patritsiylar yoydan  va pistoletdan o`q otish uchun  maxsus uylar qurar, shahar va shaharlararo otish musobaqalari  o`tkazar edilar. Qilichbozlar qardoshliklari ham sex aslzodalarining biqinib yashovchi tashkilotiga aylanib qoldi. Bu tashkilotlarga kirish uchun qilichbozlik san’atidan sinovdan o`tibgina qolmasdan, shu bilan birga shunga muvofiq mulk senziga ham ega bo`lish lozim edi. 
      XV asrning oxirlariga kelib shahar patritsiyati o`z rezidensiyalarini lansknextlar kuchi bilan himoya qila boshladi. Bu hol o`qchi uyushmalar  va qilichbozlar qardoshliklarining harbiy amaliy ahamiyatining pasayishiga olib keldi. Otish va qilichbozlik mashg`ulotlari shahar aslzodalarining foydali va ko`ngilli tomoshalaridan biriga aylanib qoldi. 
     Shahar bayramlari professional darbozlar, pantomimlar, harakatli o`yinlar, raqslar hamda vino va ovqatlar bilan to`yguncha beriladigan ziyofatlar bilan to`ldirib borildi. Burjuaziyada  latif  nutq so`zlashda, qiliqlarning nafisligida, qad-qomatning xushbichimligida dvoryanlarga taqlid qilish istagi paydo bo`ldi. Barcha noqulaylik va qo`polliklar burjuaziya “mujiklar dag`alligi” deb hisoblar va bu “dag`allik” unda takabburona nafrat qo`zg`atar edi. 
    Shahar patritsiyatining martabasi baland dvoryanlar bilan yaxshilanib borgan aloqasi dvoryanlarning faqat mehnatkashlarnigina emas, balki byurgerlarni ham mensimay qo`yishi uchun shart-sharoit yaratdi. Raqs tushish va to`p o`ynash uchun mo`ljallangan maxsus shahar uylari paydo bo`ldi, bu uylarga faqat patritsiylar va ular tomonidan taklif qilingan dvoryanlargina kirishi mumkin edi. Oyin vaqtida bunday uylarning keng zallari tasma yoki to`r bilan teng ikki bo`lakka ajratilar, yog`och raketkalar yoki kuraklar bilan qurollangan o`yinchilar esa, ikki guruhga bo`linishar edi. Patritsiyan yoshlari raqslarga tushish va to`p o`ynashdan tashqari  otda yurishga, ov qilishga va usti yopiq hovuzlarda cho`milishga qiziqar edilar. 
     O`z navbatida byurgerlar  ham  jon  kuydirib, oz imtiyozlarini himoya qilar va mehnatkashlarning qilichbozlik uyushmalari  va qilichbozlar qardoshliklarida qatnashishlariga yo`l qo`ymas edilar. Ular patritsiylar  va dvoryanlarga taassub etishga harakat qilib, o`zlari uchun jamoat hammomlari va to`p o`ynaladigan jamoat uylari qurdilar. Bu joylarga kirish haqi bunday inshootlarni saqlab turish harajatlarini qoplamas edi.  Hammomlar buzuqlar makoniga, to`p o`ynaladigan uylar esa, qimor o`yinlari klubiga aylanib ketdi. 
  G`arbiy Yevropa mehnatkashlari jismoniy tarbiyasi   
Shahar mehnatkashlari jismoniy tarbiyasi. 
So`nggi o`rta asr davrining madaniy yutuqlari mazlum sinflarga mutlaqo aloqador emas edi. Agar shahar zodagonlari ajoyib serhasham uylarda yashagan bo`lsalar, mehnatkashlar zax, qorong`i va tor kulbalarda, omborxona, podval va yerto`lalarda tiqilib yashar edilar. Ular juldur kiyimda yurishar, och qolishar, omadlari “kelganda” dag`al, tez hazm bo`lmaydigan oziq-ovqat bilan ovqatlanishar edi. Turar joy va ustaxonalarning sanitariya qoidalariga xilof ahvoli tor ko`chalarning o`ng`aysizligi bilan yanada yomanlashib borar edi. Har qanday chiqindi va ifloslar tosh ko`chalarga chiqarib tashlanar va shuning uchun toshko`chalar sassiq yer osti quvurlariga o`xshab ketar, bu ko`chalarda bolalar, tovuqlar vaitlar daydib yurar edi. Yuqumli kasalliklar tez tarqalar, kambag`allar yashaydigan butun bir mahallalarni qirib bitirar, ba’zan esa butun bir shaharlarga qirg`in solar edi. Lekin kulbalarning bir joyga to`planganligi va ularning ichki torligiga qaramasdan mehnatkashlar shahar aslzodalariga nisbatan ancha axloqli turmush kechirar edilar. Ular nikohni kishining “eng oliy boyligi”, er-xotin sodiqligining buzilishini esa eng og`ir jinoyat, deb bilar edilar. Bunga ayniqsa plebey kommunistik sektalarida rioya qilinar edi. 
    Patritsiat o`qchi uyushmalari va qilichbozlar qardoshliklariga kirishni cheklab qo`yish bilan shahardagi quyi tabaqalarni jismoniy mashq bilan shug`ullanish imkoniyatidan mahrum qildi. Faqat yugurish, sakrash, kurashish va irg`itish yoki uloqtirishga doir eski xalq mashqlarigina  shaharning quyi tabaqalari uchun  bajarish mumkin bo`lgan yagona mashqlar bo`lib qoldi. Shahar sport bayramlari o`tkazilgan damlarda shogirdlar va qora ishchilar shahardan tashqariga chiqib ketib, u yerda kim o`zarga yugurish, kurashish va sakrashdan musobaqalashar edilar. Odatda yugurish mashqi bo`sh yotgan yerlarda o`tkazilar, kurashish va sakrash uchun esa maysa bilan qoplangan maydonlar tanlanar edi. Kurash tushayotganda qo`l bilan tutish, otib tashlash, oyoqdan chalish va urib yiqitish usullariga yo`l qo`yilar edi. Bunday yig`ilishlar vaqtida ba’zan kamalak otish, kaltakbozlik va so`yilbozlik qilishdan ham musobaqalar o`tkazilar edi. Bunday musobaqalarda keksa ishchilar arbitr(hakam)lar vazifasini bajarar edi. Ular qilichbozlar qardoshliklari va o`qchi uyushmalari hali nisbatan xalqchil bo`lgan vaqtlarda o`zlari egallagan mahoratni yoshlarga o`rgatar edilar.Bunday yig`inlarda tabiiy ko`llarda ommaviy cho`milish, raqslarga tushish va xor bo`lib ashula aytish odat tusiga kirgan edi. Ko`pincha yig`inlar mushtlashish va ommaviy yoqalashish bilan tugar edi. Diniy bayram kunlari mehnatkashlar ba’zan turnirlarga kuldiradigan taqlidlar qilar edilar. Masalan, 1491 yildagi Nyurnberg xronikasida, 16 oddiy kishi maydonga “yashil kamzul kiyib, pichan yopilgan, xasdan shlem kiygan holda kirib kelib, boshi egri kosov bilan bir-biriga hujum qilar edilar”,-deb yozilgan. Shahardan tashqarida o`tkazilgan musobaqalar va turnirlarga kulgi qistatadigan taqlidlar mehnatkashlarga zarur jismoniy tayyorgarlik bermas edi, kekin ularni ritsarlar va shahar boylariga qarshi kurash uchun birlashtirar edi. Mehnatkashlar o`rtasida savodxonlik kam uchraydigan hodisa edi.
Dehqonlar jismoniy tarbiyasi. 
 Dehqonlarning ahvoli shahar mehnatkashlarining ahvoliga qaraganda ham yomonroq edi. Agar shahardagi shogirdlar va ishchilar bayram kulari dam olsalar, dehqonlar bayram kunlari ham ishlar edilar. Pomeshchiklar ular mulki va hayotining to`la xo`jayinlari edilar. Ular o`z dehqonlarini sud va tergovsiz jazolashlari va hatto o`ldirishlari ham mumkin edi. Daraxtni kesgani uchun dehqonni boshini olar edilar, soxtalikda gumon qilingani uchun  qaynab turgan suvga solib kuydirar edilar, marzaga qo`yilgan toshni qo`porib olgani uchun esa beligacha yerga ko`mib qo`yib, plug bilan uning yuragini teshib o`tar edilar. Biroq dehqonlarning yerdan yaxshi ulush olish haqidagi orzulari so`nmadi, ular ko`pincha qo`zg`olonlar ko`tarib, ekspluatatorlarga qarshi kurashdilar. 
     Burjuaziyaning Rim katolik cherkoviga qarshi kurashi dehqonlar va shahar kambag`allari manfaati bilan to`g`ri keldi. Shuning uchun cherkovni isloh qilish uchun bo`lgan harakat xalqning ommaviy revolyutsion qo`zg`oloniga qo`shilib bordi. Bir qancha joylarda bu qo`zg`olon burjuaziya tomonidan belgilangan ramkadan oshib ketdi, milliy ozodlik kurashi bilan va faqat pomeshchiklargagina emas, balki burjuaziyaning o`ziga ham qarshi kurash bilan qo`shilib ketdi. XV asrning boshlarida Chexiyada (gusit urushlari), shuningdek XVI asrning boshlarida Germaniyada (Reformatsion urushlar) ana shunday bo`lgan edi. Qo`zg`olon ko`targan xalqning yo`lboshchilari (Chexiyada-Jijka, Germaniyada-Myunser) faqat cherkovni isloh qilish to`g`risida emas, balki sotsial o`zgarishlar haqida ham orzu qildilar. Engels taboritlar harakatini plebey-dehqonlarning bid’atchilik harakati sifatida baholab: “U (bid’at-T.) “xudo farzandlari tengligidan “grajdanlik tengligini va o`sha ondayoq qisman hatto mulk tengligini chiqardi”,-deb yozgan edi. Myunser programmasi esa, Engelsning ta’kidlashicha, din masalalarida ateizmga yaqinlashdi, uning siyosiy programmasi esa kommunizmga juda ham yaqin edi. 
   Ommaviy revolyutsion qo`zg`olonlar tajribasi shuni ko`rsatadiki, chinakam gumanizm g`oyalarini tarqatuvchi burjua ziyolilarining biqiq kastasi emas, balki xalqdir. Xalq ommasi dushmanga qarshi shavqatsiz kurash olib borish jarayonida harbiy ishni o`rganib bordi, jismoniy tayyorgarlik bilan  aktiv shug`ullandi, maktablar barpo qilib, o`z bolalariga aqliy, axloqiy va jismoniy tarbiya berishga harakat qildi. O`sha vaqtlarda xalqning g`alaba qilishi uchun hali sharoit yo`q edi. Qo`zg`olonlar shavqatsizlik bilan bostirilar, lekin sotsial tenglik haqidagi, insonning mehnat qilishgagina emas, balki dam olishga  bo`lgan huquqi to`g`risidagi,  uning ma’lunot olishga va jismoniy tarbiyaga bo`lgan huquqi haqidagi g`oyalar mehnatkashlarning qalbida saqlanib qolar va ularni ekspluatatorlarga qarshi kurashga rag`batlantirar edi. 

